
Rhagair y Cadeirydd 

Y Bil Bwyd (Cymru) yw Bil Aelod cyntaf y Chweched 
Senedd. Amcan polisi'r Bil, a gyflwynwyd gan Peter Fox 
AS, yw sefydlu system fwyd fwy cynaliadwy yng 
Nghymru i gryfhau diogeledd bwyd, gwella llesiant 
economaidd-gymdeithasol Cymru, gwella dewis 
defnyddwyr y mae ystyriaethau amgylcheddol yn 
ganolog iddi. 

Mae'r Bil yn ceisio cyflwyno ‘nod bwyd sylfaenol’ i Lywodraeth Cymru, 
awdurdodau lleol a byrddau iechyd cyhoeddus a fyddai'n “darparu bwyd 
fforddiadwy, iach, ac sy’n gynaliadwy yn economaidd, yn amgylcheddol ac yn 
gymdeithasol i bobl Cymru.” Byddai'r nod bwyd sylfaenol hwn yn cael ei ategu 
gan nodau bwyd eilaidd ym meysydd penodol: llesiant economaidd; iechyd a 
chymdeithasol; addysg; yr amgylchedd a gwastraff bwyd. Mae'r Bil hefyd yn 
gwneud darpariaeth ar gyfer gosod ‘targedau’ ar gyfer pob un o'r nodau bwyd 
eilaidd.  

Byddai'r Bil yn gofyn i Lywodraeth Cymru gyhoeddi strategaeth fwyd 
genedlaethol yn nodi sut y byddai'n hyrwyddo'r nodau bwyd ac yn cyflawni’r 
targedau. Byddai angen i awdurdodau lleol a byrddau iechyd lleol gyhoeddi 
cynlluniau bwyd lleol sy'n dangos sut y maent yn cyfrannu i’r nodau a'r 
targedau bwyd yn lleol.  

Byddai'r Bil hefyd yn sefydlu Comisiwn Bwyd Cymru. Byddai'r Comisiwn hwn 
yn gyfrifol am fonitro ac adrodd ar y cynnydd tuag at hyrwyddo'r nodau bwyd a 
chyflawni'r targedau bwyd. Byddai hyn yn cynnwys goruchwylio'r gwaith o 
gyflawni'r nodau bwyd. 

Fel rhan o ystyried egwyddorion cyffredinol Bil, mae'n hanfodol bod Pwyllgor 
yn edrych a oes teilyngdod i'r amcan polisi ac ai deddfwriaeth yw'r llwybr 
gorau i gyflawni'r amcan polisi a nodwyd. Er bod aelodau'r Pwyllgor yn cytuno 
bod canfyddiad bod bwyd yn faes sy'n dioddef o anghysondeb polisi, a bod 
amcan polisi cyffredinol y Bil yn ganmoladwy, ni allem ddod i safbwynt 
cyffredin ynghylch ai deddfwriaeth oedd y ffordd orau o greu'r newid a geisir 

gan y Bil. Felly, nid yw’r adroddiad hwn yn gwneud argymhelliad ynghylch a 
ddylai Aelodau o'r Senedd yn y Cyfarfod Llawn dderbyn egwyddorion 
cyffredinol y Bil ai peidio.  

Gwnaeth y Gweinidog Materion Gwledig a Gogledd Cymru, a’r Trefnydd, egluro 
nad yw’n cefnogi'r Bil, a’i barn hi oedd y byddai'n orfiwrocrataidd ac yn ddrud. 
Fodd bynnag, clywsom hefyd ddadleuon cymhellol am y ffrwythau y gellid eu 
dwyn o bolisi bwyd cydgysylltiedig, a dadl ‘buddsoddi i arbed’ y byddai'r Bil 
hwn yn lleihau baich ar wasanaethau cyhoeddus drwy ganlyniadau 
cadarnhaol megis gostyngiad mewn gordewdra.  

Mae'r adroddiad yn gwneud 17 o argymhellion. Mae diffyg cefnogaeth gan y 
Gweinidog yn cynyddu'n sylweddol y tebygolrwydd y gallai'r Bil fethu yn ystod 
ei daith drwy’r Senedd. Roeddem yn ymwybodol iawn o'r ffaith hon yn ystod 
gwaith craffu. O ganlyniad, rydym wedi drafftio dau fath gwahanol o 
argymhelliad, naill ai awgrymu gwelliannau ar gyfer y Bil os yw'n parhau i 
Gyfnod 2 neu argymhellion polisi y gall Llywodraeth Cymru eu cario ymlaen os 
bydd y Bil yn methu.  

Mae argymhellion y Pwyllgor ar gyfer gwelliannau i'r Bil yn cynnwys gwneud y 
nodau bwyd yn llai sectoraidd, cryfhau trefniadau monitro a gwerthuso ac 
ehangu rôl a chyfrifoldebau Comisiwn Bwyd Cymru. Teimlai'r aelodau y gallai'r 
Comisiwn fonitro polisi bwyd y DU ac yn rhyngwladol, yn ogystal â chynghori 
Llywodraeth Cymru ar ddatblygu polisi bwyd. 

Mae ein hargymhellion os bydd y Bil methu yn canolbwyntio i raddau helaeth 
ar lenwi bylchau polisi a sicrhau bod polisi bwyd gydgysylltiedig. Rydym yn 
cefnogi'n fawr iawn yr alwad am ddatblygu strategaeth fwyd genedlaethol os 
yw'r Bil yn pasio neu'n methu. Rydym wedi argymell bod y Llywodraeth yn 
gweithio gyda rhanddeiliaid i gynnal dadansoddiad i nodi bylchau yn y 
targedau presennol a allai gyfrannu i'r strategaeth wedyn. Rydym hefyd yn 
argymell bod angen creu endid newydd i oruchwylio polisi bwyd yng 
Nghymru. Gallai hynny naill ai fod ar ffurf creu bwrdd mewnol neu fod 
Llywodraeth Cymru yn gweithio gyda Chomisiynydd Cenedlaethau'r Dyfodol i 
greu swydd bwrpasol ar systemau bwyd yn ei swyddfa. 

Nid yw'r system fwyd bresennol yn gweithio i bawb. Mae’r dystiolaeth a 
gasglodd y Pwyllgor yn ei gwneud yn glir bod canfyddiad o leiaf o 
anghysondeb mewn polisi bwyd. Mae'n gwbl hanfodol bod Llywodraeth 
Cymru yn gwella ei dull o ymdrin â'r system fwyd drwy sicrhau bod polisïau'n 

gydgysylltiedig a’u bod yn cyd-fynd, naill ai drwy'r Bil hwn neu drwy lwybr 
anneddfwriaethol. Rydym yn gobeithio bod yr adroddiad hwn yn helpu 
Aelodau o'r Senedd i benderfynu pa un o'r ddau lwybr hynny sydd orau. 

 
Paul Davies MS 
Cadeirydd 
 

 
Darren Millar MS  
Cadeirydd dros dro 

Argymhellion 

Argymhelliad 1. Er bod y Pwyllgor yn cefnogi amcanion polisi'r Bil yn unfrydol, ni 
all ddod i farn unedig am yr angen am ddeddfwriaeth i gyflawni'r amcanion 
hynny. Felly, rydym yn argymell bod y Senedd yn penderfynu a yw'n derbyn 
egwyddorion cyffredinol y Bil. ................................................................................................ Tudalen 25 

Argymhelliad 2. Mae’n rhaid i Lywodraeth Cymru wella ei dull o ymdrin â'r 
system fwyd drwy sicrhau bod polisïau'n gydgysylltiedig ac yn cyd-fynd. Gallai hyn 
naill ai fod drwy'r Bil hwn neu drwy ddulliau anneddfwriaethol. Os bydd y Bil yn 
methu, mae’n rhaid i Lywodraeth Cymru archwilio pa elfennau o'r Bil y gallai eu 
cyflwyno drwy lwybr anneddfwriaethol. ......................................................................... Tudalen 25 

Argymhelliad 3. Os yw'r Bil yn mynd ymlaen i Gyfnod 2, dylid diwygio'r nodau 
bwyd eilaidd i fod yn llai sectoraidd. ................................................................................. Tudalen 30 

Argymhelliad 4. Os yw'r Bil yn methu, dylai Llywodraeth Cymru ymrwymo i 
gyhoeddi dogfen sy'n nodi ei pholisïau bwyd, ar draws adrannau, a sut y mae'r 
rhain yn gyson â’i phrif amcanion cyffredinol. Dylai’r ddogfen hon gael ei 
diweddaru'n rheolaidd. .............................................................................................................. Tudalen 30 

Argymhelliad 5. Os bydd y Bil yn symud ymlaen i Gyfnod 2 dylid ei ddiwygio i’w 
gwneud yn ofynnol i fecanwaith monitro a gwerthuso cryf gael ei ymgorffori ar 
gyfer pob targed bwyd pan fydd y targed hwnnw’n cael ei osod. ................ Tudalen 34 

Argymhelliad 6. Os bydd y Bil yn methu, dylai Llywodraeth Cymru gynnal 
ymarfer dadansoddi bylchau o’r targedau presennol sy’n berthnasol i’r system 
fwyd ac, mewn ymgynghoriad â rhanddeiliaid, gyflwyno targedau newydd i lenwi 
unrhyw fylchau. ............................................................................................................................... Tudalen 34 

Argymhelliad 7. Os bydd y Bil yn symud ymlaen i Gyfnod 2, dylid ei ddiwygio i’w 
gwneud yn ofynnol i Lywodraeth Cymru ymgynghori ar ehangu swyddogaethau 
Comisiwn Bwyd Cymru i gynnwys cyfrifoldebau ychwanegol. Gallai’r rhain 
gynnwys monitro polisi bwyd a pherthnasoedd masnachu y DU ac yn 
rhyngwladol sy’n effeithio ar system fwyd Cymru. .................................................... Tudalen 41 

Argymhelliad 8. Os bydd y Bil yn methu, mae’r Pwyllgor yn argymell y dylai 
Llywodraeth Cymru naill ai sefydlu bwrdd polisi bwyd mewnol neu weithio gyda 
Chomisiynydd Cenedlaethau’r Dyfodol i greu swydd systemau bwyd bwrpasol i 
lywio polisi bwyd cydgysylltiedig yng Nghymru, gyda’r dyhead o ddarparu bwyd 
fforddiadwy ac iach sy'n economaidd, yn amgylcheddol, yn ddiwylliannol ac yn 
gymdeithasol gynaliadwy i bobl nawr ac yn y dyfodol. Dylai’r Gweinidog roi’r 

wybodaeth ddiweddaraf i’r Pwyllgor am waith y bwrdd hwn bob blwyddyn
 ..................................................................................................................................................................... Tudalen 41 

Argymhelliad 9. Ni waeth a yw’r Bil yn mynd rhagddo neu’n methu, mae’r 
Pwyllgor yn cefnogi datblygu strategaeth fwyd genedlaethol gan Lywodraeth 
Cymru gyda’r nod allweddol o gydgysylltu polisi bwyd Llywodraeth Cymru ar 
draws adrannau. ............................................................................................................................. Tudalen 45 

ran cynghori Llywodraeth Cymru ar ddatblygu a gweithredu'r strategaeth fwyd 
genedlaethol. .................................................................................................................................... Tudalen 45 

Argymhelliad 12. Os bydd y Bil yn methu a bod yr argymhelliad i sefydlu bwrdd 
bwyd mewnol o fewn Llywodraeth Cymru yn cael ei weithredu, dylai'r bwrdd hwn 
fod â rôl oruchwylio o ran datblygu a gweithredu'r strategaeth. ................... Tudalen 45 

Argymhelliad 13. Rhaid i’r strategaeth beidio ag ‘eistedd ar y silff’ a dylid ei 
gweithredu’n genedlaethol ac yn lleol. Os bydd y Bil yn symud ymlaen i Gyfnod 2, 
dylid ystyried gwelliannau a fyddai’n cefnogi gweithrediad y strategaeth gan gyrff 

1. Cyflwyniad 

Cyflwynwyd y Bil Bwyd (Cymru) (“y Bil”) ar 12 Rhagfyr 
2022. Casglodd y Pwyllgor dystiolaeth lafar ac 
ysgrifenedig i lywio ei waith craffu ar egwyddorion 
cyffredinol y Bil. Mae pwyllgorau eraill y Senedd hefyd 
wedi gwneud gwaith craffu ar agweddau ariannol a 
chyfansoddiadol ar y Bil. 

Y cefndir 

1. Y Bil Bwyd (Cymru) yw Bil Aelod cyntaf y Chweched Senedd. Ar ôl iddo ennill 
y balot Aelod ym mis Medi 2021, cytunodd y Senedd y gallai Peter Fox AS, yr Aelod 
sy’n gyfrifol, gyflwyno Bil yn seiliedig ar ei Femorandwm Esboniadol1 ar gyfer y Bil 
Bwyd (Cymru). 

Y Bil 

2. Ar 14 Rhagfyr 2022, cyflwynodd Peter Fox y Bil2 a’r Memorandwm Esboniadol3 
(“y Memorandwm”) cysylltiedig a oedd wedi’i ddiweddaru a’i ehangu. 
Cyhoeddwyd Datganiad o Fwriad y Polisi4 ar gyfer y Bil hefyd. Gwnaeth Peter Fox 
ddatganiad ar y Bil yn y Cyfarfod Llawn ar 14 Rhagfyr 2022. Esboniodd fel a ganlyn: 

“Tua 13 mis yn ôl, cefais gyfle gan bob un ohonoch i gyflwyno 
amlinelliad o'r Bil, yn seiliedig ar yr egwyddor fod angen inni 
gael mwy o fwyd wedi'i gynhyrchu'n lleol i'n cartrefi, ein 
cymunedau a'n gwasanaethau cyhoeddus. Ond wrth drafod fy 
syniadau gyda rhanddeiliaid, daeth yn amlwg fod angen llawer 
mwy o waith i sicrhau bod y system fwyd yn gweithio, nid yn 
unig i'n cynhyrchwyr, ond i'n cymunedau hefyd. Ac felly, mae'r 
Bil fel y'i drafftiwyd heddiw wedi'i ehangu ymhell y tu hwnt i'r 
hyn a ragwelais yn wreiddiol. Teimlwn ei bod yn bwysig inni 
fachu ar y cyfle hwn i gryfhau system fwyd Cymru yn ei 
chyfanrwydd, i sefydlu system fwyd fwy cynaliadwy yng 

 
1 Bil Bwyd (Cymru) Memorandwm Esboniadol cyntaf  
2 Y Bil Bwyd (Cymru) fel y’i cyflwynwyd 
3 Y Bil Bwyd (Cymru) Memorandwm Esboniadol wedi’i ddiweddaru 
4 Y Bil Bwyd (Cymru) Datganiad o Fwriad y Polisi 

https://senedd.cymru/media/pxqb30es/food-wales-bill-em-october-2021-final-w.pdf
https://senedd.cymru/media/rjhnrb4c/pri-ld15535-w.pdf
https://senedd.cymru/media/la1nuj21/pri-ld15535-em-w.pdf
https://busnes.senedd.cymru/documents/s132310/Datganiad%20o%20Fwriad%20y%20Polisi.pdf

Nghymru, cryfhau diogeledd bwyd, gwella llesiant 
economaidd-gymdeithasol Cymru, a gwella'r dewis a roddir i 
ddefnyddwyr.” 

“Dyma'r egwyddorion cyffredinol sydd wedi bod yn sail i 
ddarpariaeth ac amcanion polisi'r Bil bwyd. Er mwyn cyflawni 
hyn, mae'r Bil yn darparu fframwaith sy'n galluogi dull 
trawslywodraethol cydlynol, cyson a strategol, o weithredu polisi 
ac ymarfer ar bob agwedd o'r system fwyd. I lywio'r broses hon, 
rwyf wedi cynnal ystod eang o ymgynghoriadau—o gyfarfodydd 
bwrdd crwn ar bolisi i gwmpasu dull cychwynnol y Bil, rwyf wedi 
cael cyswllt rheolaidd ag arbenigwyr polisi i drafod agweddau 
technegol, yn ogystal ag ymgynghoriad cyhoeddus, a lansiwyd 
gennyf yn y Sioe Frenhinol. Cynhaliwyd hwnnw dros yr haf, ac 
rydym wedi derbyn dros 50 o ymatebion o ansawdd uchel i'r 
ymgynghoriad. Datgelodd hyn gefnogaeth gref i egwyddorion 
cyffredinol y Bil a'i ddarpariaethau. Roedd dros 75 y cant o'r 
ymatebwyr yn cytuno bod angen inni weld y Bil hwn ar y llyfr 
statud.” 

3. Dywedodd y canlynol i gloi: 

“Rwy'n agored i syniadau ac yn fodlon dod o hyd i ffordd 
ymlaen dros y misoedd nesaf. Rwy'n hapus i adael i'r Bil hwn 
fod yn Fil y Senedd, ac i ni wneud iddo ddigwydd gyda'n gilydd, 
oherwydd mae'r system fwyd yn hanfodol i wead ein 
cymunedau a phopeth a wnawn. Rydym yn gwybod y gall ac y 
dylai wneud mwy i gefnogi llesiant a ffyniant.”5 

Cyfeirio’r Bil 

4. Ar 29 Tachwedd 2022, cytunodd6 Pwyllgor Busnes y Senedd i gyfeirio’r Bil i 
Bwyllgor yr Economi, Masnach a Materion Gwledig (“y Pwyllgor”) er mwyn iddo 
ystyried yr egwyddorion cyffredinol (Cyfnod 1), yn unol â Rheol Sefydlog 26.9. 
Cytunodd y Pwyllgor Busnes y dylai’r Pwyllgor gyflwyno adroddiad erbyn 28 Ebrill 
2023. Fodd bynnag, ar ôl hynny cytunodd y Pwyllgor Busnes i estyn y dyddiad cau 
ar gyfer cyflwyno adroddiad i 12 Mai oherwydd y bu’n rhaid i’r Pwyllgor ohirio’r 
cam o glywed tystiolaeth gan y Gweinidog Materion Gwledig a Gogledd Cymru a’r 

 
5 Datganiad Peter Fox i'r Cyfarfod Llawn 14 Rhagfyr 2022. 
6 Y Pwyllgor Busnes cofnodion 29 Tachwedd 2022 

https://cofnod.senedd.cymru/Plenary/13075#C471577
https://busnes.senedd.cymru/ieListDocuments.aspx?CId=699&MId=13022

Trefnydd (“y Gweinidog”), oherwydd amgylchiadau y tu hwnt i reolaeth y 
Gweinidog a’r Pwyllgor.7 

Cylch Gorchwyl 

5. Cytunodd y Pwyllgor ar ei ddull craffu ar 14 Rhagfyr. Roedd y cylch gorchwyl y 
cytunwyd arno yn cynnwys ystyried y canlynol: 

▪ Egwyddorion cyffredinol y Bil Bwyd (Cymru) a'r angen am 
ddeddfwriaeth i gyflawni'r bwriad polisi datganedig. Wrth ffurfio barn 
am y mater hwn, ystyriwyd ymdrin â’r agweddau unigol ar y Bil:  

i. Nodau a thargedau bwyd 

ii. Comisiwn Bwyd Cymru 

iii. Strategaeth fwyd genedlaethol 

iv. Cynlluniau bwyd lleol 

v. Materion cyffredinol, gan gynnwys ystyr termau, rheoliadau, 
dehongli, a chychwyn; 

▪ Rhwystrau posibl rhag gweithredu darpariaethau'r Bil, ac a yw’r Bil yn eu 
hystyried; 

▪ Priodoldeb y pwerau yn y Bil i Weinidogion Cymru wneud is-
ddeddfwriaeth (fel y’i nodir ym Mhennod 6 o Ran 1 o’r Memorandwm 
Esboniadol); 

▪ A oes canlyniadau anfwriadol yn deillio o’r Bil; 

▪ Goblygiadau ariannol y Bil (fel y’u nodir yn Rhan 2 o’r Memorandwm 
Esboniadol). 

Dull gweithredu’r Pwyllgor 

6. Cyhoeddodd y Pwyllgor alwad agored am farn am y Bil. Cynhaliwyd yr 
ymgynghoriad am chwe wythnos, rhwng 15 Rhagfyr 2022 a 27 Ionawr 2023, a 
daeth 29 o ymatebion i law a chawsant eu cyhoeddi.8 Cynhaliodd y Pwyllgor wyth 
sesiwn dystiolaeth lafar. Mae rhestr o sesiynau tystiolaeth lafar ar gael yn Atodiad 
A, ac mae rhestr o’r ymatebion i’r ymgynghoriad a thystiolaeth ysgrifenedig 

 
7 Llythyr gan y Cadeirydd at y Llywydd ynghylch estyn y terfyn amser 09 Chwefror 2023 
8 Pwyllgor yr Economi, Masnach a Materion Gwledig, Y Bil Bwyd (Cymru). tudalen yr ymgynghoriad 

https://busnes.senedd.cymru/documents/s133850/Food%20Wales%20Bill%20request%20to%20extend%20Stage%201%20reporting%20deadline.pdf
https://busnes.senedd.cymru/mgConsultationDisplay.aspx?id=500&RPID=1033811362&cp=yes

ychwanegol ar gael yn Atodiad B. Mae’r Pwyllgor yn ddiolchgar i bawb a roddodd 
o’i amser i roi tystiolaeth a phapurau briffio i’r Pwyllgor er mwyn llywio ei waith 
craffu. 

Trafodaethau pwyllgorau eraill ar y Bil 

7. Clywodd y Pwyllgor Cyllid dystiolaeth gan Peter Fox a thîm y Bil ar 9 Chwefror 
2023.9 Bydd y Pwyllgor Cyllid yn cyhoeddi adroddiad ar y Bil erbyn y dyddiad cau 
ar gyfer cyflwyno adroddiad, sef 12 Mai 2023. 

8. Clywodd y Pwyllgor Deddfwriaeth, Cyfiawnder a’r Cyfansoddiad dystiolaeth ar 
y Bil gan y Gweinidog a'i swyddogion ar 23 Ionawr 2023. Yna, clywodd dystiolaeth 
gan Peter Fox a thîm y Bil ar 30 Ionawr. Bydd y Pwyllgor Deddfwriaeth, Cyfiawnder 
a’r Cyfansoddiad yn cyhoeddi ei adroddiad ar y Bil erbyn y dyddiad cau ar gyfer 
cyflwyno adroddiad, sef 12 Mai 2023.10  

  

 
9 Y Pwyllgor Cyllid, cyfarfod 09 Chwefror 2023 
10 Cyfarfodydd y Pwyllgor Deddfwriaeth, Cyfiawnder a'r Cyfansoddiad 23 Ionawr 2023 a 30 Ionawr 
2023 

https://cofnod.senedd.cymru/Committee/13207#A77563
https://cofnod.senedd.cymru/Committee/13180
https://cofnod.senedd.cymru/Committee/13181
https://cofnod.senedd.cymru/Committee/13181

2. Yr achos dros ddeddfwriaeth 

9. Wrth ystyried egwyddorion cyffredinol Bil, mae’n rhaid ystyried y ffordd orau 
o gyflawni bwriad polisi datganedig y Bil. Clywodd y Pwyllgor dystiolaeth 
gymhellol yn cefnogi deddfwriaeth fel y ffordd orau o gyflawni bwriad polisi'r Bil. 
Un o'r dadleuon allweddol oedd y byddai'r Bil yn darparu mecanweithiau i 
gydgysylltu polisi bwyd. Fodd bynnag, roedd eraill yn teimlo y byddai'r dull 
deddfwriaethol yn araf ac yn anhyblyg ac y byddai'r Bil yn creu biwrocratiaeth 
afraid ac yn gofyn adnoddau anghymesur. Trafodir y safbwyntiau hyn yn fanylach 
isod.  

10. Er bod gan y rhai a ymatebodd i ymgynghoriad y Pwyllgor eu barn eu hunain 
am wella cynnwys y Bil, roedd y rhan fwyaf o blaid y ddeddfwriaeth. Cafwyd 
cefnogaeth gan amrywiaeth eang o randdeiliaid, gan gynnwys yr undebau 
ffermio, cyrff anllywodraethol amgylcheddol, grwpiau lles anifeiliaid, 
academyddion, awdurdodau lleol a byrddau iechyd lleol. 

11. Mae Memorandwm y Bil yn nodi achos manwl dros ddeddfwriaeth. Dyma rai 
o'r dadleuon allweddol a gyflwynwyd: 

“Nid yw polisi presennol Llywodraeth Cymru o ran bwyd yn 
gydgysylltiedig, sy’n arwain at anghydlyniaeth polisi a chanlyniadau 
anfwriadol. Mae angen un dull cyfannol cyffredinol o ymdrin â'r 
system fwyd gyfan yng Nghymru i sicrhau'r ystod eang o fanteision y 
gall system fwyd gydgysylltiedig, gydnerth a chynaliadwy eu cynnig.” 

12. Ac: 

“Er y derbynnir y gallai Llywodraeth Cymru gymryd camau i ymateb i 
rai o'r heriau hyn heb fod angen deddfwriaeth, un o’r materion sy’n 
codi’n aml yw’r ffaith nad yw cynlluniau a strategaethau’n aml yn 
cynnwys llawer o fecanweithiau craffu ac atebolrwydd. Felly maent yn 
aml yn cael eu hanwybyddu gan gyrff, neu eu gweithredu i raddau 
cyfyngedig, sy'n golygu bod diffyg data a thystiolaeth ynghylch pa mor 
llwyddiannus y mae cynlluniau a strategaethau blaenorol wedi bod.”11 

 
11 Y Bil Bwyd (Cymru) Memorandwm Esboniadol 

https://senedd.cymru/media/la1nuj21/pri-ld15535-em-w.pdf

13. Ymhelaethodd Peter Fox ar hyn yn sesiwn dystiolaeth gyntaf y Pwyllgor. 
Dywedodd y canlynol wrth yr Aelodau: 

“Why I've always believed that there is a need for a Bill is not just the 
fact that we need to maintain our food security, and all of those 
things that are attached to it; from a governance perspective, we 
need to make sure that there is some overarching guiding holistic 
governance that every part of the food system should aspire to, or be 
overseen by. Otherwise, we're going to get inconsistency of 
interpretation around the food system through the various different 
Bills.”12 

14. Dywedodd Synnwyr Bwyd Cymru fod y “Bil yn cyflwyno fframwaith a 
mesurau atebolrwydd ystyrlon er mwyn gallu mabwysiadu dull rhagweithiol, 
gan bennu sut rydym am i’n system fwyd weithio, yn hytrach na dim ond delio 
â’r canlyniadau. Rydym o’r farn bod y Bil yn hanfodol er mwyn gallu creu polisi 
ystyrlon a chynhwysfawr a fydd yn cyflawni’r nod o sicrhau system fwyd sy’n 
addas ar gyfer cenedlaethau’r dyfodol.”13 

15. Croesawodd Undeb Cenedlaethol yr Amaethwyr (NFU) Cymru y Bil Bwyd gan 
ddweud y canlynol:  

“With the UK Government publishing its food strategy for England and 
the passing of legislation in Scotland, Wales does now risk becoming 
an outlier in terms of its approach to food policy. We therefore feel 
that it is appropriate that there should be some legislative provision in 
this area in Wales and so we welcome the Food (Wales) Bill”. 

16. At hynny, dywedodd yr Undeb y canlynol:  

“Whilst legislation will never be able to anticipate unforeseen or 
sudden events, it does have the potential to ensure that as a nation 
we are in the best possible position in terms of our domestic food 
security to respond to challenges and disruption in food supply chains 
and to mitigate some of these adverse impacts by having a more 
resilient food system in place.”14 

 
12 Pwyllgor yr Economi, Masnach a Materion Gwledig 19 Ionawr 2023 
13 Synnwyr Bwyd Cymru tystiolaeth ysgrifenedig 
14 Undeb Cenedlaethol yr Amaethwyr Cymru ymateb i’r ymgynghoriad 

https://cofnod.senedd.cymru/Committee/13302#C477403
https://busnes.senedd.cymru/documents/s132972/FWB01%20-%20Food%20Sense%20Wales.pdf
https://busnes.senedd.cymru/documents/s132973/FWB02%20-%20National%20Farmers%20Union%20Cymru%20NFU.pdf

17. Fodd bynnag, nid oedd cefnogaeth i'r Bil yn unfrydol. Dywedodd Bwrdd 
Diwydiant Bwyd a Diod Cymru a Ffederasiwn Bwyd a Diod Cymru wrth yr Aelodau 
nad oeddent yn teimlo bod deddfwriaeth yn briodol. Er bod y ddau’n cefnogi'r 
syniad y tu ôl i nodau'r Bil, roedd ganddynt bryderon ynghylch y pethau ymarferol. 

18. Dywedodd y Bwrdd Diwydiant Bwyd a Diod y canlynol wrth yr Aelodau:  

“when you look at the purpose and the objectives of the Bill, if I'm 
being honest, I find them a little bit nebulous, and I think there is a 
real need to really pin those objectives down.” 

19. Aeth un o gynrychiolwyr y Bwrdd ymlaen i ddweud y dylai Llywodraeth 
Cymru edrych ar sut y mae’n cyflawni amcanion y Bil ar hyn o bryd a’r canlynol: 

“it may well be that you've already got the strategy in place; it just 
needs pulling together. And I say that with the best of intentions, 
because I just don't want Wales to go down the route of 
bureaucracy.”15 

20. Dywedodd Ffederasiwn Bwyd a Diod Cymru y canlynol wrth yr Aelodau:  

“the aim here is very laudable, we want people to be talking about 
food and drink, we want people to be thinking carefully about food 
and drink as we go forward, but the complexity and bureaucracy 
could potentially be very, very difficult.”16 

21. Dywedodd y Gweinidog wrth y Pwyllgor Deddfwriaeth, Cyfiawnder a’r 
Cyfansoddiad nad oedd yn credu bod angen deddfwriaeth ac nad yw’r Bil yn 
cynnig yr atebion i'r materion cymhleth niferus sydd wedi'u crybwyll yn y 
Memorandwm Esboniadol. Aeth ymlaen i ddweud bod y Memorandwm yn 
cyflwyno dau opsiwn yn unig - naill ai gwneud neu ddeddfu ac nad oedd dim 
trafod am ffyrdd posibl o wella cynllunio neu gydgysylltu drwy'r mecanweithiau 
presennol o dan y pwerau a’r fframwaith deddfwriaethol presennol.17 

22. Yn dilyn tystiolaeth lafar gan Fwrdd Diwydiant Bwyd a Diod Cymru, 
ysgrifennodd y Pwyllgor at y Gweinidog a gofynnodd iddi gynnal ymarfer yn 
defnyddio'r nodau bwyd yn y Bil i nodi sut y mae polisi trawsadrannol presennol 

 
15 Pwyllgor yr Economi, Masnach a Materion Gwledig cyfarfod 25 Ionawr 2023 
16 Pwyllgor yr Economi, Masnach a Materion Gwledig 25 Ionawr 2023 
17 Y Pwyllgor Deddfwriaeth, Cyfiawnder a’r Cyfansoddiad 23 Ionawr 2023 

https://cofnod.senedd.cymru/Committee/13173#C479782
https://cofnod.senedd.cymru/Committee/13173#C479755
https://cofnod.senedd.cymru/Committee/13180

Llywodraeth Cymru eisoes yn cyflawni nodau'r Bil.18 Ymdrinnir â’r ymateb i'r llythyr 
hwn isod.19 

Polisi bwyd cydgysylltiedig 

23. Un o nodau allweddol y Bil yw creu dull gweithredu cydgysylltiedig ar gyfer 
polisi bwyd. Clywodd y Pwyllgor dystiolaeth gan nifer o randdeiliaid bod angen y 
Bil er mwyn sicrhau dull gweithredu mwy cydlynus â goruchwyliaeth well. 

24. Dywedodd Simon Wright (Prifysgol Cymru y Drindod Dewi Sant a Wright’s 
Food Emporium) y canlynol wrth yr Aelodau: 

“I'm definitely not one for introducing legislation and additional 
bureaucracy for the sake of it, but this [existing food policy and 
legislation] is an area where I think we've got a serious problem with 
working in silos”. 

25. Aeth ymlaen i ddweud bod polisi bwyd, ar hyn o bryd, yn tueddu i ildio'r lle 
blaenaf i fentrau polisi eraill sy'n dyblygu ac yn creu canlyniadau anfwriadol. 
Awgrymodd, pe bai Cymru yn mabwysiadu’r dull gweithredu system gyfan y 
byddai'r Bil yn ei greu, y gallai ateb un cwestiwn a chwestiwn arall hefyd o bosibl, 
a bod angen cydgysylltiad o’r fath, a hynny’n daer.20 

26. Nododd rhai rhanddeiliaid feysydd penodol lle y mae polisïau Llywodraeth 
Cymru yn cael eu camgysoni, a’u bod weithiau'n gweithio yn erbyn ei gilydd. Yn ei 
hymateb i ymgynghoriad Peter Fox ar y bil drafft, tynnodd Cynghrair Polisi Bwyd 
Cymru sylw at y canlynol: 

“The strategic direction of growth and industrialisation of the 
food manufacturing sector versus a clear policy direction of 
'sustainable agriculture'; Minimum alcohol pricing as part of 
the Public Health (Wales) Act vs Welsh Government’s Drink 
Strategy; planning policies that allow farms to pollute water 
courses whilst assets key to building food security (whether land 
or infrastructure) held in public ownership are lost to other 
sectors; and missed opportunities to connect Welsh 
Government’s Food and Drink Retail Plan with opportunities 

 
18 Llythyr gan y Cadeirydd at y Gweinidog ar 08 Chwefror 2023 
19 Llythyr gan y Gweinidog at y Cadeirydd dros dro ar 08 Chwefror 2023 
20 Pwyllgor yr Economi, Masnach a Materion Gwledig 19 Ionawr 2023 

https://busnes.senedd.cymru/documents/s134360/Letter%20to%20the%20Minister%20for%20Rural%20Affairs%20and%20North%20Wales%20and%20Trefnydd%20-%208%20February%202023.pdf
https://busnes.senedd.cymru/documents/s134361/Letter%20from%20the%20Minister%20for%20Rural%20Affairs%20and%20North%20Wales%20and%20Trefnydd%20-%2028%20February%202023.pdf
https://cofnod.senedd.cymru/Committee/13302#C477536

within the Healthy Weight Healthy Wales (obesity strategy) - in 
particular around ambitions for a Healthy Food Environment.”21 

27. Yn ei hymateb i ymgynghoriad y Pwyllgor, ymhelaethodd ar y pwynt cyntaf:  

“An example of a failure of coherence in Welsh Food policy can be 
seen in the proliferation of Intensive Poultry Units (IPUs) and their 
devastating impact on Welsh rivers. Farmers have been encouraged 
to diversify into poultry units to increase economic security and food 
production, but there was clearly a failure to consider the 
environmental impacts of this.” 

28. Aeth ymlaen i ddweud bod hyn yn groes i nodau Llywodraeth Cymru ar gyfer 
ei Chynllun Ffermio Cynaliadwy ac nad yw'r cynllun na'r Bil Amaethyddiaeth 
(Cymru) yn sôn o gwbl am bolisi cynllunio ac nad oes dim a fyddai'n atal y gwaith 
ffermio hwn sy’n dinistrio’r amgylchedd rhag parhau, hyd yn oed gan ffermwyr 
sy’n cael taliadau Cynllun Ffermio Cynaliadwy.22 

29. Tynnodd Iechyd Cyhoeddus Cymru hefyd sylw at y system gynllunio fel 
pwynt o anghysondeb polisi. Dywedodd y canlynol wrth yr Aelodau: 

“guidance attached to the Town and Country Planning Act in Wales 
doesn’t enable local authorities to limit fast-food premises, for 
example, be they around schools or in high density in areas of high 
levels of obesity.”  

30. O ganlyniad: 

“We find that there are more fast-food premises in areas where there 
are high levels of obesity, and we’re not able to control that”.  

31. Tynnodd sylw nad yw’r Bil yn diwygio deddfwriaeth cynllunio gwlad a thref a 
bod angen rhagor o waith cydgysylltu.23 

32. Datganodd tystiolaeth ysgrifenedig y Gweinidog “n[a]d yw'r Memorandwm 
Esboniadol nac unrhyw dystiolaeth arall a gyflwynwyd i gefnogi'r Bil wedi 
dangos yn argyhoeddiadol fod unrhyw anghysondeb sylweddol neu ddiffyg 

 
21 Y Bil Bwyd (Cymru) Memorandwm Esboniadol 
22 Cynghrair Polisi Bwyd Cymru ymateb i'r ymgynghoriad 
23 Pwyllgor yr Economi, Masnach a Materion Gwledig 16 Chwefror 2023 

https://senedd.cymru/media/la1nuj21/pri-ld15535-em-w.pdf
https://busnes.senedd.cymru/documents/s133405/FWB21%20-%20Food%20Policy%20Alliance%20Cymru.pdf
https://cofnod.senedd.cymru/Committee/13303#C486001

cydlyniaeth, neu fethiant i weithio ar draws Llywodraeth Cymru neu’r tu hwnt, 
wrth greu neu gyflawni polisïau sy'n gysylltiedig â bwyd.”24 Mewn tystiolaeth lafar 
i'r Pwyllgor, dadleuodd y Gweinidog yn gryf fod polisi'r Llywodraeth eisoes yn 
gydgysylltiedig. Dywedodd fod y gefnogaeth gref i'r Bil yn dod o ganfyddiad 
cyfeiliornus nad yw polisi bwyd a deddfwriaeth yn gydgysylltiedig. Dywedodd y 
canlynol wrth y Pwyllgor: 

“I don’t dismiss at all that our stakeholders think that that is 
absolutely the case. But I think what is really important is that 
we look at that perception and we also look at the facts. So, if 
you look at the evidence that committees have taken, there is 
only one example ... that’s been given as to why people don’t 
think our policy is joined up, and that is around the support 
that Welsh Government has given for the egg and poultry 
industry in mid Wales and water pollution, and I would say that, 
yes, policy should be better aligned in respect of that one 
example. I can’t see any other examples, and if you look at how 
complex food is and the breadth of food policy in particular, for 
me, what this shows is how well Welsh Government is 
managing our food policy.”25 

33. Derbyniodd y Gweinidog fod angen edrych ar hynny a’i ddeall os yw'r 
canfyddiad yno. 

34. Anfonodd y Gweinidog ddau lythyr at y Pwyllgor yn amlinellu sut y mae polisi 
bwyd Llywodraeth Cymru yn gydgysylltiedig. Roedd y llythyr cyntaf26 yn ymateb i 
lythyr gan y Cadeirydd, yn nodi sut y mae adrannau Llywodraeth Cymru yn 
cyflawni yn erbyn nodau bwyd eilaidd y Bil. Dywedodd y Gweinidog fod y llythyr 
hwn yn dangos y canlynol: 

“a significant and substantive response to every area of goals and 
what’s been achieved by our food policy. I think every aspect of the 
goals has been covered, and is covered, by Welsh Government food 
policy.”27 

35. Ymatebodd yr ail lythyr28 i gwestiynau roedd yr Aelodau wedi’u gofyn i'r 
Gweinidog mewn tystiolaeth lafar ynghylch polisïau sydd y tu allan i'w phortffolio. 

 
24 Tystiolaeth ysgrifenedig y Gweinidog  
25 Pwyllgor yr Economi, Masnach a Materion Gwledig 01 Mawrth 2023 
26 Llythyr gan y Gweinidog at y Cadeirydd dros dro ar 08 Chwefror 2023 
27 Pwyllgor yr Economi, Masnach a Materion Gwledig 01 Mawrth 2023 
28 Llythyr gan y Gweinidog at y Cadeirydd dros dro ar 16 Mawrth 2023 

https://busnes.senedd.cymru/documents/s133888/The%20Food%20Wales%20Bill%20-%20A%20paper%20from%20the%20Minister%20for%20Rural%20Affairs%20Trefnydd%20and%20North%20Wales.pdf
https://cofnod.senedd.cymru/Committee/13239#C487935
https://busnes.senedd.cymru/documents/s134361/Letter%20from%20the%20Minister%20for%20Rural%20Affairs%20and%20North%20Wales%20and%20Trefnydd%20-%2028%20February%202023.pdf
https://cofnod.senedd.cymru/Committee/13239#C487935
https://cofnod.senedd.cymru/Committee/13239#C487935

Tynnodd sylw at ymrwymiadau yn Pwysau Iach: Cymru Iach29 i osod cyfyngiadau 
ar sefydlu siopau cludfwyd poeth o amgylch ysgolion, ac i wella'r cynnig bwyd 
iach ym mheiriannau gwerthu'r GIG gyda nod bod yr holl ddarpariaeth bwyd a 
diod ar safleoedd y GIG yn cadw at feini prawf iechyd llym erbyn 2030. Trafododd 
y llythyr hefyd y gwersi a ddysgwyd o agor Bocs Bwyd Mawr,30 prosiect mewn 
ysgolion i geisio lleihau tlodi bwyd a gwastraff bwyd a gwella maeth ym Mhen-y-
bont ar Ogwr. 

Biwrocratiaeth ychwanegol 

36. Un feirniadaeth allweddol o'r Bil oedd y byddai'n creu biwrocratiaeth 
ychwanegol yn ddiangen. Dywedodd Ffederasiwn Bwyd a Diod Cymru wrth yr 
Aelodau y byddai'r Bil yn cyflwyno cymhlethdod a biwrocratiaeth yn ddiangen, o 
leiaf o safbwynt y diwydiant ac o bosibl o safbwynt adnoddau i'r Llywodraeth. Aeth 
ymlaen i ddweud, er bod meysydd lle yr hoffai i fwy o gydgysylltu ddigwydd, mai’r 
perygl yw y gallai rhoi pethau ar sail ddeddfwriaethol fygu arloesedd, y gallai atal 
pobl rhag gweithredu ar gyfleoedd, ac y gallai olygu bod llai o gydbwysedd nag yn 
null gweithredu Llywodraeth Cymru ar hyn o bryd.31 

37. Roedd tystiolaeth ysgrifenedig y Gweinidog yn rhoi crynodeb o safbwynt y 
Llywodraeth: 

“Mae Llywodraeth Cymru'n gwrthwynebu Bil Bwyd (Cymru) (‘y Bil’) ar y 
sail ei fod yn ddiangen, ac y byddai’n creu biwrocratiaeth a chost i 
nifer o gyrff cyhoeddus. Yn fwyaf arwyddocaol byddai'n tanseilio'r 
fframwaith deddfwriaethol a llywodraethu a sefydlwyd eisoes ar gyfer 
cynllunio strategol, llunio polisi a gweithredu hirdymor, a roddwyd ar 
waith gan Ddeddf Llesiant Cenedlaethau'r Dyfodol (Cymru) 2015.”32 

38. Roedd y Gweinidog yn glir iawn yn ei barn bod gan Lywodraeth Cymru 
bolisïau eisoes sy’n gweithio i fynd i'r afael â phob agwedd ar y nodau bwyd. At 
hynny, dywedodd wrth y Pwyllgor nad oedd yn teimlo bod deddfwriaeth yn 
angenrheidiol gan fod ffyrdd rhatach o wneud pethau ac y gellir gwneud 
pethau'n gyflymach o lawer na mynd drwy broses ddeddfwriaethol hir iawn.33 

39. Dywedodd yr Athro Terry Marsden (Prifysgol Caerdydd) wrth yr Aelodau ei fod 
o'r farn bod y Bil yn ymarfer mewn ymestyn llywodraethiant bwyd a’i wneud yn 

 
29 Strategaeth Llywodraeth Cymru: Pwysau Iach: Cymru Iach) 
30 Bocs Bwyd Mawr 
31 Pwyllgor yr Economi, Masnach a Materion Gwledig 26 Chwefror 2023 
32 Tystiolaeth ysgrifenedig y Gweinidog  
33 Pwyllgor yr Economi, Masnach a Materion Gwledig 01 Mawrth 2023 

llawer mwy cynhwysol yn gyffredinol. Rhybuddiodd rhag pryderon am 
fiwrocratiaeth ychwanegol gan ddweud y canlynol: 

“I think there's always the concern that this is going to be an 
administrative overload, bureaucratic, take up more Government 
resources. That's not the purpose. The purpose is actually to spread 
much more democratic empowerment within the food community 
across Wales.”34 

40. Dadleuodd Peter Fox yn erbyn y farn y byddai'r Bil yn creu biwrocratiaeth 
ychwanegol. Dywedodd y canlynol wrth yr Aelodau: 

“The current system, which has a lot of policies that are not 
joined up, is resource intensive and bureaucratic, because there 
are so many areas fighting against each other instead of 
pulling in the same direction. If anything, the Bill would deliver 
a more focused approach that every part of the food system 
should align to and, as a result, could actually reduce resources 
and burden for stakeholders.”35 

Adnoddau ar gyfer gofynion y Bil 

41. Rhybuddiodd llawer o sefydliadau'r sector cyhoeddus a oedd yn cefnogi’r Bil 
y byddai angen sicrhau bod adnoddau ar gael i gefnogi ei weithrediad. Yn ei 
thystiolaeth ysgrifenedig, dywedodd Cymdeithas Llywodraeth Leol Cymru (CLlLC) 
“Gydag unrhyw ddyletswydd newydd sy’n cael ei roi ar gynghorau, byddai rhaid i 
hwn yn cael ei ariannu’n gywir a ni ddisgwylir ei gymhwyso o fewn y cyllidebau 
presennol.”36 Mynegodd Estyn bryderon ynghylch pasio cost gweithredu'r Bil 
ymlaen i ysgolion yn ei thystiolaeth ysgrifenedig, gan ddweud y bydd yn bwysig 
bod Llywodraeth Cymru yn darparu digon o gymorth ariannol i'r Bil fel nad oes 
effaith andwyol ar y gwariant craidd ar addysg.37 

42. Clywodd yr Aelodau fwy o fanylion am y pryder ynghylch cyllidebau ysgolion 
gan awdurdodau lleol. Pwysleisiodd Cyngor Abertawe a Chyngor Sir Fynwy fod 
rhai ysgolion cynradd eisoes yn cael trafferth talu'r gost ychwanegol sy'n cael ei 
chreu drwy gyflwyno prydau ysgol am ddim yn ehangach.38 Dywedodd Cyngor 
Abertawe wrth yr Aelodau ei fod eisoes yn gorfod dargyfeirio cyllid addysg i 

 
34 Pwyllgor yr Economi, Masnach a Materion Gwledig 19 Chwefror 2023 
35 Pwyllgor yr Economi, Masnach a Materion Gwledig 08 Mawrth 2023 
36 Cymdeithas Llywodraeth Leol Cymru ymateb i’r ymgynghoriad  
37 Estyn tystiolaeth ysgrifenedig 
38 Pwyllgor yr Economi, Masnach a Materion Gwledig 16 Chwefror 2023 

ddarparu prydau am ddim i fwy o ysgolion cynradd ac, ar gyfer ysgolion 
uwchradd, y gallai'r gost gael ei phasio ymlaen i'r rhieni sy'n talu am brydau ysgol 
eu plant, oni bai y byddai cyllid ychwanegol ar gael.39 

43. Mae Memorandwm y Bil yn amcangyfrif y byddai'r Bil yn costio rhwng 
£4,729,250 ac £8,584,370.40 Yn ei thystiolaeth ysgrifenedig, dywedodd y Gweinidog 
fod “y cyfrifiadau technegol i greu’r amcangyfrifon cost yn gywir yn fras ond 
maent yn seiliedig ar ragdybiaethau mawr am faint o waith y byddai'r Bil yn ei 
greu.” Aeth tystiolaeth ysgrifenedig y Gweinidog ymlaen i ddweud nad oes dim yn 
y Bil sy’n awgrymu y byddai'n arbed gwaith. Yn hytrach, byddai’n “peri gwaith 
ychwanegol sy’n mynnu mwy o adnoddau” a'i bod yn rhagweld y byddai'r un 
peth yn wir i’r cyrff cyhoeddus eraill.41 

44. Mae Memorandwm y Bil yn datgan yr “ymdrinnir â pholisi bwyd presennol 
Llywodraeth Cymru mewn seilos ar draws sawl menter”. Mae'r Memorandwm yn 
dweud nad yw'n bosibl cyfrifo cost bresennol polisi bwyd ac, o ganlyniad, nad yw'n 
bosibl amcangyfrif arbedion.42 

45. Fodd bynnag, gwnaeth llawer o randdeiliaid sydd o blaid y Bil ddadl 
'buddsoddi i arbed'. Gofynnodd y Rhwydwaith Ffermio er Lles Natur a ellir fforddio 
peidio â datblygu'r Bil. Aeth cynrychiolydd y Rhwydwaith ymlaen i ymhelaethu ar 
hyn: 

“Just looking at the current costs of some of the issues in the 
food system, obesity, for example, costs around £3 billion a year 
to Welsh society. Every pound that we spend on food at the till 
has a hidden £1 cost related to environmental damage, and we 
waste a lot of food—400,000 tonnes a year, and if only 1 per 
cent of that was edible, that's 9 million meals there that you 
save. So, I think there are cost savings associated with having 
this framework; I appreciate that it might be difficult to 
quantify.”43 

46. Roedd Simon Wright yn rhannu'r farn hon. Dywedodd y canlynol wrth yr 
Aelodau: 

 
39 Pwyllgor yr Economi, Masnach a Materion Gwledig 16 Chwefror 2023  
40 Y Bil Bwyd (Cymru) Memorandwm Esboniadol 
41 Tystiolaeth ysgrifenedig y Gweinidog  
42 Y Bil Bwyd (Cymru) Memorandwm Esboniadol 
43 Pwyllgor yr Economi, Masnach a Materion Gwledig 25 Ionawr 2023 

“The problem is the lack of long-term thinking and the ability to do 
that thinking. It leads us into positions where we've got contradictory 
policies that cost us as a consequence.”  

47. Rhoddodd esiampl iechyd lle y mae bil cynyddol ar gyfer clefydau sy'n 
ymwneud â deiet, gan ehangu anghydraddoldeb iechyd sy’n seiliedig ar 
anghydraddoldeb maethol, ac nid yw’r buddsoddiad tymor hir yn cael ei wneud a 
fyddai'n golygu y byddai’r GIG yn arbed arian mawr yn y dyfodol. Aeth ymlaen i 
ddweud ei fod yn credu bod y diffyg meddwl a dull gweithredu system yn costio 
arian mawr, llawer mwy na'r hyn y byddai'n costio i weithredu hyn.44 

48. Ehangodd Peter Fox ar y dadleuon hyn, gan dynnu sylw hefyd at rai o'r 
manteision llai diriaethol, ond pwysig o hyd, manteision y system a gynigir gan y 
Bil, gan ddweud y canlynol: 

“It’s very difficult to assess—and I’ve said this in other committees—in 
monetary terms the cost of this, because how do you factor in the 
positive benefits, the social benefits, the societal benefits, that social 
currency that this achieves, and the reduction in people entering the 
health system with diet-related issues, the benefit to our young people 
from addressing obesity, from addressing diabetes? It's millions and 
millions of pounds, if you want to measure that in money, but the 
benefit to our communities and future generations, which this place 
talks a lot about—future generations—well, this is exactly that: putting 
in frameworks to help future generations.”45 

Barn y Pwyllgor 

49. Er bod yr amcanion polisi yn elfen allweddol o egwyddorion cyffredinol y Bil, 
mae hefyd yn bwysig archwilio ai deddfwriaeth yw'r cyfrwng gorau i gyflawni'r 
nodau hynny. Mae'r Pwyllgor yn llwyr gefnogi bwriad polisi'r Bil. Fodd bynnag, ni 
allai’r Aelodau ddod i farn am yr ail gwestiwn – ai deddfwriaeth yw'r dull gorau o 
gyflawni'r nodau hyn. O ganlyniad, ni fydd y Pwyllgor yn gwneud argymhelliad 
ynghylch a ddylai Aelodau o'r Senedd yn y Cyfarfod Llawn dderbyn egwyddorion 
cyffredinol y Bil ai peidio. Mae’r Pwyllgor yn gobeithio bod yr adroddiad hwn yn 
helpu pobl nad ydynt yn aelodau o'r Pwyllgor i ddod i farn am y cwestiwn hwn, a 

 
44 Pwyllgor yr Economi, Masnach a Materion Gwledig 19 Ionawr 2023 
45 Pwyllgor yr Economi, Masnach a Materion Gwledig 08 Mawrth 2023 

mater i bob Aelod yn y Cyfarfod Llawn fydd penderfynu a ddylai'r Bil symud 
ymlaen i Gyfnod 2 ai peidio. 

50. Er nad yw'r Pwyllgor wedi dod i farn unedig am yr angen am ddeddfwriaeth, 
mae'r Aelodau’n cytuno bod angen i Lywodraeth Cymru weithio tuag at fwriad 
polisi'r Bil. Mae'r adroddiad hwn yn edrych ar y Bil yn thematig ac mae'r Pwyllgor 
yn gwneud argymhellion ar sut y gellid gwella'r Bil, ond hefyd sut y dylai 
Llywodraeth Cymru weithredu ar yr amcanion polisi os bydd y Bil yn methu. 

Argymhelliad 1. Er bod y Pwyllgor yn cefnogi amcanion polisi'r Bil yn unfrydol, ni 
all ddod i farn unedig am yr angen am ddeddfwriaeth i gyflawni'r amcanion 
hynny. Felly, rydym yn argymell bod y Senedd yn penderfynu a yw'n derbyn 
egwyddorion cyffredinol y Bil. 

Argymhelliad 2. Mae’n rhaid i Lywodraeth Cymru wella ei dull o ymdrin â'r 
system fwyd drwy sicrhau bod polisïau'n gydgysylltiedig ac yn cyd-fynd. Gallai hyn 
naill ai fod drwy'r Bil hwn neu drwy ddulliau anneddfwriaethol. Os bydd y Bil yn 
methu, mae’n rhaid i Lywodraeth Cymru archwilio pa elfennau o'r Bil y gallai eu 
cyflwyno drwy lwybr anneddfwriaethol. 

3. Nodau bwyd 

Y darpariaethau yn y Bil 

51. Mae adrannau 1-3 o’r Bil yn ymdrin â nodau bwyd. Rhennir nodau bwyd yn 
ddau gategori. Y nod bwyd sylfaenol, a osodir gan adran 2 o’r Bil, yw “darparu 
bwyd fforddiadwy, iach, ac sy’n gynaliadwy yn economaidd, yn amgylcheddol ac 
yn gymdeithasol i bobl Cymru.”46 Mae adran 3 o'r Bil yn cynnwys tabl o nodau 
bwyd eilaidd sydd, yn ôl y Memorandwm, “yn ategu'r nod bwyd sylfaenol ac yn 
cwmpasu meysydd penodol, gan gynnwys: Llesiant economaidd, iechyd a 
chymdeithasol, addysg, yr amgylchedd a gwastraff bwyd.”47 

52. Mae adran 1 o'r Bil yn gosod dyletswydd ar gyrff cyhoeddus i gymryd camau 
rhesymol i hyrwyddo'r nod bwyd sylfaenol a'r nodau bwyd eilaidd. At ddibenion y 
Bil, ystyr “cyrff cyhoeddus” yw Gweinidogion Cymru, awdurdod lleol, neu fwrdd 
iechyd lleol. Mae adran 22 o’r Bil yn cynnwys darpariaethau i ddiwygio'r rhestr hon. 

53. Mae'r Memorandwm yn esbonio'r rheswm dros gynnwys nodau bwyd fel a 
ganlyn: 

“Prif amcan polisi’r Bil yw darparu bwyd fforddiadwy, iach ac sy’n 
gynaliadwy yn economaidd, yn amgylcheddol ac yn gymdeithasol i 
bobl nawr ac i genedlaethau'r dyfodol. Mae sefydlu “nodau bwyd” yn y 
rhan agoriadol o'r Bil yn darparu mecanwaith i helpu i gyflawni'r prif 
amcan polisi hwnnw.” 

Tystiolaeth 

54. Roedd y mwyafrif helaeth o'r dystiolaeth a gafodd y Pwyllgor yn cefnogi 
cynnwys nodau bwyd, er yn darparu awgrymiadau i’w diwygio. Er enghraifft, 
awgrymodd RSPCA Cymru gynnwys nod ar les anifeiliaid,48 awgrymodd 
Comisiynydd y Gymraeg gynnal a hyrwyddo'r defnydd o'r Gymraeg,49 a gwnaeth 
sefydliadau amgylcheddol awgrymiadau amrywiol ynghylch cryfhau agweddau 
amgylcheddol ar y nodau.  

55. Esboniodd Peter Fox ei bod yn anodd cyflawni hyn:  

 
46 Y Bil Bwyd (Cymru) fel y’i cyflwynwyd 
47 Y Bil Bwyd (Cymru) Memorandwm Esboniadol wedi’i ddiweddaru 
48 RSPCA Cymru ymateb i’r ymgynghoriad 
49 Comisiynydd y Gymraeg ymateb i'r ymgynghoriad 

https://senedd.cymru/media/rjhnrb4c/pri-ld15535-w.pdf
https://senedd.cymru/media/la1nuj21/pri-ld15535-em-w.pdf
https://busnes.senedd.cymru/documents/s132975/FWB04%20-%20RSPCA%20Cymru.pdf
https://busnes.senedd.cymru/documents/s133445/FWB25%20-%20Welsh%20Language%20Commissioner.pdf


Bil Bwyd (Cymru) 
Adroddiad Cyfnod 1 y Pwyllgor 

27 

“We've had it many times, and it's only right that individual 
organisations are going to want to be very specific around their 
area. What's very difficult is accommodating everybody's 
expectations and wishes on the face of the Bill. How do you do 
that? You've got to try and plot a way that creates the 
opportunities for everybody to input at those later stages in 
contributing to the targets to achieve the goals and things like 
that. So, I don't think it would have been possible to take on 
board all of the suggestions made in consultation, my 
consultation, or at this stage. But I certainly will be considering 
all of the evidence we've received to see where those food goals 
may need to be amended, and I will do that in consultation 
with stakeholders, and with the Government if they're willing.”50 

56. Dywedodd yr Athro Terry Marsden y canlynol wrth yr Aelodau: 

“The secondary goals are legitimate in many respects. They follow on 
and interlink with the well-being of future generations Act, which I 
think is important. I think it's also important to see those goals as 
interlocking, not necessarily a hierarchy.” 

57. Aeth ymlaen i esbonio, er bod y nodau bwyd yn rhywbeth y gellir ei 
ddatblygu, gweithio arno, a’i fireinio gan y comisiwn a'r strategaeth fwyd, eu bod 
yn bwysig i osod strategaeth dymor hir ar gyfer system fwyd Cymru. Dywedodd y 
canlynol: 

“… we’re becoming more, rather than less reliant, on political 
cycles and short-termism and, indeed, party political initiatives, 
in one way or another. Creating this statutory framework 
provides something that, again, is elevated above that party 
political, post-Brexit context and, as such, it gives an 
opportunity for Wales to programme and to plan over and 
above political cycles, and that’s exactly what’s happening with 
the Well-being of Future Generations (Wales) Act 2015, and 
that’s one of the major advantages of this proposed 
legislation.”51 

 
50 Pwyllgor yr Economi, Masnach a Materion Gwledig 08 Mawrth 2023 
51 Pwyllgor yr Economi, Masnach a Materion Gwledig 19 Mawrth 2023 

58. Un peth gyda'r nodau a allai fod yn broblem, a godwyd sawl gwaith, yw eu 
natur wrthwynebus bosibl. Tynnodd Undeb Amaethwyr Cymru sylw at hyn drwy 
ddweud y canlynol: 

“To have healthy, economically, environmentally and socially 
sustainable food that is also affordable for the consumer is obviously 
challenging.” 

59. Ond, aeth ymlaen i ddweud mai dyma’r rheswm y cafodd y Bil ei ddrafftio:  

“to try and tie all of those aspects together and, at the end of the day, 
try to find that balance of being able to provide that sustainable food 
but also at an affordable price for consumers and the public sector.”52 

60. Dadleuodd Cynghrair Polisi Bwyd Cymru fod y nodau bwyd eilaidd a 
amlinellwyd yn yr ymgynghoriad yn sectoraidd a’u bod yn gweithio yn erbyn yr 
angen i fabwysiadu dull gweithredu integredig ar gyfer y system fwyd. Er mwyn 
ymdrin â hyn, awgrymodd ddiwygio'r nodau bwyd eilaidd i: 

▪ Bwyd i bawb; 

▪ Bwyd ar gyfer iechyd y cyhoedd; 

▪ System fwyd sero net; 

▪ Ffermio ar gyfer natur a’r hinsawdd; 

▪ Swyddi a bywoliaethau cynaliadwy ar gyfer y sector bwyd;  

▪ Caffael bwyd yn gynaliadwy.53  

61. Dywedodd Cynghrair Polisi Bwyd Cymru y byddai darpariaeth addysgol ar 
faterion sy'n gysylltiedig â bwyd ym mhob cyfnod allweddol addysgol ym mhob 
ysgol yn ategu hyn. Cefnogwyd dull llai sectoraidd Cynghrair Polisi Bwyd Cymru 
gan nifer o randdeiliaid. 

62. Rhybuddiodd CLlLC, er ei bod yn cefnogi'r nodau bwyd, fod “teilyngdod i 
gadw’r nodau yn gyfyngedig o ran niferoedd a’u gwneud yn hawdd i’w 
deall/cofio.” Awgrymodd fod angen datblygu'r nodau ochr yn ochr â'r Cynllun 
Ffermio Cynaliadwy er mwyn sicrhau “. . . er bod bwyd yn nwyddau a ellir ei 

 
52 Pwyllgor yr Economi, Masnach a Materion Gwledig 25 Ionawr 2023 
53 Cynghrair Polisi Bwyd Cymru ymateb i'r ymgynghoriad 

farchnata, diogelwch bwyd a buddion cymdeithasol ac amgylcheddol 
ehangach sydd yn gysylltiedig gyda sut y cynhyrchir bwyd a’i brynu yn nwyddau 
cyhoeddus.” At hynny, ailadroddodd y pwynt a godwyd uchod ynglŷn â'r angen i 
sicrhau bod adnoddau digonol ar gael os yw awdurdodau lleol am gyflawni’r 
nodau bwyd.54 Pwysleisiodd Cyngor Bwrdeistref Sirol Caerffili fod angen i nodau 
bwyd fod yn fesuradwy ac yn gyflawnadwy o fewn amserlen ddiffiniedig.55 

63. Yn ei thystiolaeth ysgrifenedig, dywedodd y Gweinidog nad yw’r berthynas 
rhwng y nodau bwyd sylfaenol ac eilaidd yn glir a bod “Llywodraeth Cymru eisoes 
yn mynd ar drywydd polisïau amrywiol sy'n berthnasol i gyflawni'r nodau eilaidd. 
Mae gan y polisïau hyn dargedau a dangosyddion penodol, neu maent yn 
ymrwymo i’w creu.” Yna, rhoddodd y Gweinidog rai enghreifftiau lle roedd hyn yn 
digwydd a dywedodd “O ganlyniad, effaith ymarferol y Bil fyddai creu system 
ddyblyg o gynllunio, gosod targedau ac adrodd na fyddai'n sicrhau unrhyw 
effaith na budd ychwanegol ynddo'i hun.”56 

64. Ailadroddodd y Gweinidog hyn yn ei thystiolaeth lafar i'r Pwyllgor. Dywedodd 
wrth yr Aelodau fod y llythyr57 sy’n nodi polisi Llywodraeth Cymru yn erbyn y 
nodau bwyd yn dangos yr holl feysydd a nodau a'r hyn y mae’r Llywodraeth yn ei 
wneud ym mhob maes polisi. Aeth y Gweinidog ymlaen i ddweud bod targedau 
penodol a pherthnasol iawn yn yr holl feysydd sy'n ymdrin yn llawn â nodau bwyd 
y Bil.58 

Barn y Pwyllgor 

65. Mae'r Pwyllgor yn cefnogi cynnwys y nodau bwyd yn y Bil. Fodd bynnag, 
roedd yr Aelodau'n teimlo y gallent fod yn fwy cyson ac roeddent yn rhannu 
pryderon bod y nodau eilaidd yn rhy sectoraidd. Roedd gan y Pwyllgor 
ddiddordeb mawr yn awgrym Cynghrair Polisi Bwyd Cymru, sef set lai sectoraidd 
o nodau bwyd eilaidd ac, os yw'r Bil yn mynd rhagddo, hoffai'r Pwyllgor i’r dull 
hwnnw gael ei fabwysiadu. 

66. Roedd yr Aelodau hefyd yn gwerthfawrogi'n fawr iawn llythyr y Gweinidog yn 
nodi trywydd polisi Llywodraeth Cymru yn erbyn y nodau bwyd eilaidd. Roedd yr 
Aelodau’n teimlo mai dyma'r tro cyntaf eu bod wedi gweld dogfen yn nodi 
polisïau bwyd amrywiol Llywodraeth Cymru fel hyn. Mae'r Aelodau o'r farn y gall 
cyhoeddi dogfen fel hon a’i diweddaru’n rheolaidd helpu'r Pwyllgor a 

 
54 Cymdeithas Llywodraeth Leol Cymru ymateb i’r ymgynghoriad 
55 Cyngor Bwrdeistref Sirol Caerffili ymateb i’r ymgynghoriad 
56 Tystiolaeth ysgrifenedig y Gweinidog  
57 Llythyr gan y Gweinidog at y Cadeirydd dros dro ar 08 Chwefror 2023 
58 Pwyllgor yr Economi, Masnach a Materion Gwledig 01 Mawrth 2023 

rhanddeiliaid i ddeall yn well sut y mae polisi bwyd Llywodraeth Cymru yn gyson a 
gwella gweithrediad polisi. 

Argymhelliad 3. Os yw'r Bil yn mynd ymlaen i Gyfnod 2, dylid diwygio'r nodau 
bwyd eilaidd i fod yn llai sectoraidd. 

Argymhelliad 4. Os yw'r Bil yn methu, dylai Llywodraeth Cymru ymrwymo i 
gyhoeddi dogfen sy'n nodi ei pholisïau bwyd, ar draws adrannau, a sut y mae'r 
rhain yn gyson â’i phrif amcanion cyffredinol. Dylai’r ddogfen hon gael ei 
diweddaru'n rheolaidd. 

4. Targedau bwyd 

Y darpariaethau yn y Bil 

67. Mae adrannau 4-7 o’r Bil yn darparu ar gyfer targedau bwyd. Mae adran 4 yn 
gosod dyletswydd ar Weinidogion Cymru i wneud rheoliadau sy’n gosod o leiaf un 
targed ar gyfer pob nod bwyd eilaidd. Mae'n nodi manylion am y gofynion ar gyfer 
y targedau, gan gynnwys gosod safon fesuradwy i'w chyflawni a therfyn amser ar 
gyfer ei chyflawni. Mae adran 4 hefyd yn nodi bod targed yn cael ei osod pan 
ddaw’r rheoliadau sy’n ei osod i rym, a rhaid i reoliadau o’r fath gael eu gwneud o 
fewn dwy flynedd i’r Bil ddod i rym. 

68. Mae adran 5 o’r Bil yn ymdrin â’r broses ar gyfer gosod targedau o dan adran 
4. Mae’n creu gofyniad i Weinidogion Cymru ymgynghori wrth osod targedau ac i’r 
Gweinidogion fod yn fodlon bod y targed yn gyflawnadwy. Mae adran 6 o’r Bil yn 
gosod dyletswyddau adrodd ar Weinidogion Cymru ynghylch y targedau. Mae 
adran 7 o'r Bil yn nodi gofynion ynghylch adolygu'r targedau. Mae hyn yn cynnwys 
gofyniad i adolygiad cyntaf o’r targedau gael ei gwblhau o fewn pum mlynedd i 
adran 7 ddod i rym, ac yna adolygiadau dilynol i'w cwblhau o fewn pum mlynedd 
i gwblhau'r adolygiad blaenorol.59 

69. Mae Memorandwm y Bil yn nodi mai “defnyddio'r targedau hyn fydd y prif 
fecanwaith yn y Bil ar gyfer mesur y cynnydd a wneir tuag at gyflawni pob un o'r 
nodau bwyd eilaidd.” Mae’n rhoi’r rhesymeg a ganlyn dros gynnwys adrannau 5-7: 

▪ bydd y gofyniad i ymgynghori o dan adran 5 “yn sicrhau bod elfen 
annibynnol yn cael ei chynnwys wrth osod y targedau penodol”; 

▪ mae’r gofynion adrodd yn adran 6 yn elfen bwysig o'r Bil, gan eu bod yn 
“darparu'r mecanwaith ar gyfer gwaith craffu ac atebolrwydd am y 
cynnydd a wneir wrth gyflawni’r targedau a osodwyd”; ac 

▪ mae’r gofynion adolygu yn adran 7 yn “helpu i sicrhau bod y targedau a 
osodir yn unol â'r Bil yn parhau i fod yn berthnasol ac yn fesuradwy.”60 

Tystiolaeth 

70.  Mae mwyafrif y dystiolaeth a gasglwyd gan y Pwyllgor yn cefnogi cynnwys 
targedau bwyd yn y Bil. Teimlai rhai y gallai’r Bil greu anghysondeb, dyblygu a 

 
59 Y Bil Bwyd (Cymru) fel y’i cyflwynwyd 
60 Y Bil Bwyd (Cymru) Memorandwm Esboniadol 

dryswch â thargedau presennol, er enghraifft dywedodd Ffederasiwn Bwyd a Diod 
Cymru fod cymhlethdod rhyngweithredol y targedau hynny yn mynd i fod yn 
anodd iawn i'w ddosrannu a gweithio drwyddo.61 Felly, mae hynny ynddo’i hun yn 
mynd i fod yn anodd iawn. Fodd bynnag, roedd llawer o'r dystiolaeth yn nodi y 
gallai targedau fod yn ffordd o egluro'r nodau ac osgoi dryswch drwy gydgrynhoi 
targedau bwyd ar draws meysydd polisi gwahanol. 

71. Dywedodd y ddau brif undeb ffermio wrth yr Aelodau fod angen targedau er 
mwyn gallu mesur cynnydd tuag at y nodau. Fodd bynnag, pwysleisiodd Undeb 
Amaethwyr Cymru fod yn rhaid i’r targedau beidio â chreu biwrocratiaeth 
ychwanegol neu ofynion beichus i ffermwyr neu fusnesau eraill ym mhob rhan o’r 
gadwyn cyflenwi bwyd.62 Awgrymodd Undeb Cenedlaethol yr Amaethwyr Cymru 
y dylid cynnwys targedau ar wyneb y Bil.63 Roedd Undeb Cenedlaethol yr 
Amaethwyr Cymru, Undeb Amaethwyr Cymru a’r Rhwydwaith Ffermio er Lles 
Natur oll yn cytuno bod llawer o dargedau wedi’u gosod eisoes, ond y byddai eu 
rhoi ar sail statudol yn cryfhau’r gallu i gyflawni’r targedau hynny.64 

72. Cafodd y Pwyllgor dystiolaeth ar gynnwys posibl y targedau. Roedd rhywfaint 
o hyn yn canolbwyntio ar y lefel y dylid gosod y targed arni – a ddylent fod yn fwy 
uchelgeisiol. Roedd Cymdeithas Ddeieteg Prydain yn pryderu nad yw'r Bil yn 
darparu ar gyfer targedau uchelgeisiol, gan gyfeirio at adran 5(2) sy'n pwysleisio y 
dylent fod yn rhai y gellir eu cyflawni.65 Dywedodd CLlLC ei bod yn “gwneud 
synnwyr i gynnwys targedau i fesur cynnydd os yw’r targedau hyn yn wrthrychol, 
yn gyraeddadwy ac yn hyrwyddo Nod Bwyd Eilaidd. Gallai’r targedau fod angen 
o leiaf safon isafswm fel nad yw’n cyfyngu uchelgais - efallai gyda chymhelliant 
i’r rheiny sydd yn cyflawni perfformiad uwch.”66 

73. Awgrymodd llawer o sefydliadau amgylcheddol, gan gynnwys RSPB Cymru,67 
Cymdeithas Pridd Cymru68 a Maint Cymru,69 gynnwys targedau amgylcheddol 
penodol ar wyneb y Bil. Roeddent yn benodol yn cefnogi cynnwys targedau 
hinsawdd a bioamrywiaeth. 

74. Cododd Iechyd Cyhoeddus Cymru bryderon ynghylch y nodau a’r targedau. 
Dywedodd un o’r cynrychiolwyr wrth yr Aelodau nad yw wedi bod yn dyst i 

 
61 Pwyllgor yr Economi, Masnach a Materion Gwledig 25 Ionawr 2023 
62 Undeb Amaethwyr Cymru ymateb i’r ymgynghoriad  
63 Undeb Cenedlaethol yr Amaethwyr Cymru ymateb i’r ymgynghoriad 
64 Pwyllgor yr Economi, Masnach a Materion Gwledig 25 Ionawr 2023 

66 Cymdeithas Llywodraeth Leol Cymru tystiolaeth ysgrifenedig 
67 RSPCA Cymru ymateb i’r ymgynghoriad 
68 Cymdeithas Pridd Cymru ymateb i’r ymgynghoriad 

unrhyw dystiolaeth sy’n cefnogi’r math hwn o ddull. Felly, pe bai’n mynd yn ei 
flaen, byddai’n awgrymu bod mecanweithiau cryf iawn ar waith ar gyfer 
gwerthuso effeithiolrwydd hyn yn y dyfodol, oherwydd y byddai’n ddull arloesol.70 

75. Galwodd yr undebau ffermio a’r Rhwydwaith Ffermio er Lles Natur am 
amserlen adrodd fyrrach. Esboniodd Undeb Amaethwyr Cymru y gallai adrodd yn 
flynyddol fod yn well oherwydd bod cadwyni cyflenwi bwyd yn hynod sensitif i 
ddigwyddiadau byd-eang.71 

76. Roedd galwad gref hefyd gan y sector amaethyddol am gyfnod adolygu 
byrrach. Awgrymodd yr undebau ffermio, y Rhwydwaith Ffermio er Lles Natur72 a 
Hybu Cig Cymru73 oll fod pum mlynedd yn rhy hir. 

77. Dywedodd y Gweinidog wrth y Pwyllgor Deddfwriaeth, Cyfiawnder a’r 
Cyfansoddiad fod yr amserlenni ar gyfer gosod targedau ac adrodd arnynt yn 
anhyblyg ac yn heriol. Eglurodd y byddai'n rhaid gosod targed, adrodd, ac adolygu 
gweithgareddau. Cred y byddai’n anodd i’r Llywodraeth, ond y byddai’n anodd 
iawn i gyrff cyhoeddus eraill gyd-fynd â’r amserlen hon hefyd.74 

78. Amlygodd cynghorydd cyfreithiol i Peter Fox i’r Aelodau fod cynsail i ddull y 
Bil o ymdrin â’r targedau yn Neddf yr Amgylchedd 2021.75 Nododd cynghorydd 
polisi i Peter Fox y rhesymeg dros yr adolygiadau pum mlynedd: 

“… you need sufficient time for targets to be set, to be 
embedded, for policies then to emanate from these and for 
those policies to then take effect ... we felt that anything shorter 
might mean that, actually, when you review the targets, 
naturally, you might not be meeting some of those, and it 
might give a false impression of actually how far you've come in 
meeting that target. So, we wanted to give Welsh Government 
public bodies time to think about the next steps and to enable 
them then to really work on these policies, to get them 
implemented before we start assessing how they're doing.”76 

79. Wrth drafod y posibilrwydd o ddryswch ac anghysondeb â thargedau 
presennol, amlygodd cynghorydd polisi yn nhîm y Bil y canlynol: 

 
70 Pwyllgor yr Economi, Masnach a Materion Gwledig 16 Chwefror 2023 

72 Pwyllgor yr Economi, Masnach a Materion Gwledig 25 Ionawr 2023 
73 Hybu Cig Cymru ymateb i’r ymgynghoriad 

“So, I think the Member would contend at the moment that the 
potential for that misalignment exists now, and the purpose of the Bill 
is to have all of these different issues and targets and goals discussed 
together and that holistic view is taken so that, in implementing the 
provisions of this Bill, those mis-alignments, I think the Member would 
argue, would be less likely to happen.” 

80. Aeth ymlaen i gytuno y byddai’n bosibl gosod targedau presennol yn y 
Memorandwm er mwyn osgoi anghysondeb.77 

Barn y Pwyllgor 

81. Mae’r Pwyllgor yn cefnogi cynnwys targedau yn y Bil i sbarduno cynnydd yn y 
system fwyd. Fodd bynnag, teimla'r Aelodau ei bod yn bwysig bod yn rhaid i 
unrhyw dargedau a osodir fod â mecanwaith cryf ar gyfer gwerthuso i fesur 
cynnydd. 

82. Mae’r Aelodau’n fodlon bod y dull a’r amserlen a awgrymir ar gyfer gosod ac 
adolygu targedau yn y Bil yn briodol. 

Argymhelliad 5. Os bydd y Bil yn symud ymlaen i Gyfnod 2 dylid ei ddiwygio i’w 
gwneud yn ofynnol i fecanwaith monitro a gwerthuso cryf gael ei ymgorffori ar 
gyfer pob targed bwyd pan fydd y targed hwnnw’n cael ei osod. 

Argymhelliad 6. Os bydd y Bil yn methu, dylai Llywodraeth Cymru gynnal 
ymarfer dadansoddi bylchau o’r targedau presennol sy’n berthnasol i’r system 
fwyd ac, mewn ymgynghoriad â rhanddeiliaid, gyflwyno targedau newydd i lenwi 
unrhyw fylchau.  

  

 
77 Pwyllgor yr Economi, Masnach a Materion Gwledig 19 Ionawr 2023 

5. Comisiwn Bwyd Cymru 

Y darpariaethau yn y Bil 

83. Mae adrannau 8 – 11 o’r Bil yn darparu ar gyfer cyflwyno a gweithredu 
Comisiwn Bwyd Cymru. Mae adran 8 yn sefydlu Comisiwn Bwyd Cymru. Mae 
adran 9 yn nodi mai ei hamcanion yw hybu a hwyluso datblygiad y nodau bwyd 
sylfaenol ac eilaidd a chyflawni'r targedau bwyd. Mae adran 10 o'r Bil yn darparu ar 
gyfer saith swyddogaeth (a-g) y Comisiwn. Ymhlith swyddogaethau eraill, mae'r 
rhain yn cynnwys datblygu, a chynorthwyo cyrff cyhoeddus i ddatblygu, bolisïau 
mewn perthynas â materion bwyd; darparu trosolwg ac adolygiad o berfformiad 
swyddogaethau cyrff cyhoeddus mewn perthynas â’r nodau bwyd a’r targedau 
bwyd; a chraffu ar y strategaeth fwyd genedlaethol a chynlluniau bwyd lleol. Mae 
adran 11 o’r Bil yn cyflwyno’r Atodlen sy’n gwneud darpariaethau pellach ynghylch 
y Comisiwn. Mae'r darpariaethau hyn yn ymwneud yn bennaf â gweithrediad y 
Comisiwn, ac maent yn cynnwys manylion am ei statws, ei aelodaeth, ei staff a’i 
adroddiadau.78 

84. Mae Memorandwm y Bil yn nodi fel a ganlyn: 

“Mae sefydlu Comisiwn Bwyd Cymru (y Comisiwn) yn rhan allweddol o'r Bil. 
Bydd y Comisiwn yn ailosod llywodraethiant y system fwyd yng Nghymru, a 
bydd yn cyd-greu ac yn goruchwylio'r gwaith o gyflwyno strategaeth fwyd 
genedlaethol ochr yn ochr â Gweinidogion Cymru a rhanddeiliaid eraill.”79 

Tystiolaeth 

Yr achos dros Gomisiwn Bwyd Cymru 

85. Roedd llawer o randdeiliaid o blaid sefydlu Comisiwn Bwyd Cymru ag 
adnoddau digonol i oruchwylio polisïau bwyd, ac i gefnogi cyrff cyhoeddus i 
gyflawni eu cyfrifoldebau’n effeithiol ac yn gyson. 

86. Er mwyn osgoi dyblygu, tynnodd sawl un sylw at yr angen i'r Comisiwn Bwyd 
gydweithio â'r Comisiynwyr presennol, gan gynnwys Comisiynydd Cenedlaethau'r 
Dyfodol a'r Comisiynydd Plant. 

 
78 Y Bil Bwyd (Cymru) fel y’i cyflwynwyd 
79 Y Bil Bwyd (Cymru) Memorandwm Esboniadol 

87. Roedd eraill, gan gynnwys Iechyd Cyhoeddus Cymru a Chyngor Abertawe, yn 
teimlo y gallai Comisiynydd Cenedlaethau’r Dyfodol fod yn gyfrifol am y 
swyddogaethau arfaethedig.80  

88. Dywedodd cynghorydd i Peter Fox wrth yr Aelodau fod Deddf Llesiant 
Cenedlaethau’r Dyfodol (Cymru) 2015 wedi’i defnyddio bron fel templed ar gyfer y 
Bil hwn.81 Pan ofynnwyd iddo a allai swyddfa Comisiynydd Cenedlaethau’r Dyfodol 
ddarparu llwybr cyflym i gyflawni rhai o nodau’r Bil, dywedodd Peter Fox wrth y 
Pwyllgor ei fod wedi siarad â Chomisiynydd Cenedlaethau’r Dyfodol blaenorol a 
bod y Comisiynydd, bryd hynny, yn teimlo nad dyna’r ffordd gywir ymlaen. Fodd 
bynnag, mae comisiynydd newydd erbyn hyn, ac nid oes dim yn atal pobl rhag 
ystyried cryfhau Bil Cenedlaethau’r Dyfodol, o bosibl, i wneud rhywfaint o hyn. 
Fodd bynnag, aeth ymlaen i wneud yn glir ei fod yn teimlo bod ei Fil yn ateb 
gwell.82 

89. Tynnodd Undeb Cenedlaethol yr Amaethwyr Cymru83 a Ffederasiwn Bwyd a 
Diod Cymru84 sylw at orgyffwrdd posibl â'r Asiantaeth Safonau Bwyd, a dywedodd 
Ffederasiwn Bwyd a Diod Cymru fod Bwrdd Diwydiant Bwyd a Diod Cymru eisoes 
yn cyflawni rhai o swyddogaethau arfaethedig y Comisiwn Bwyd. 

90. Roedd Bwrdd Diwydiant Bwyd a Diod Cymru yn pryderu y byddai'n cymrud 
amser hir i sefydlu’r Comisiwn.85 

91. Nid oedd y Gweinidog yn cefnogi Comisiwn Bwyd, gan fynegi pryder am ei 
gost a’r gorgyffwrdd â'r Asiantaeth Safonau Bwyd a Chomisiynydd Cenedlaethau’r 
Dyfodol. Nododd ei thystiolaeth ysgrifenedig i'r Pwyllgor fel a ganlyn: 

“Mae Llywodraeth Cymru yn pryderu am y gost o sefydlu a chynnal y 
Comisiwn, a fyddai'n dargyfeirio adnoddau flwyddyn ar ôl blwyddyn 
heb unrhyw fudd amlwg. Rydym hefyd yn pryderu am 
swyddogaethau arfaethedig y Comisiwn i gynghori, hysbysu a 
chynorthwyo, yn enwedig y swyddogaeth i hysbysu a chynghori'r 
cyhoedd. Mae'r swyddogaethau arfaethedig hyn yn gorgyffwrdd yn 
aneglur â swyddogaethau'r Asiantaeth Safonau Bwyd. Mae’n bosibl y 
gallai'r diffyg eglurder hwn achosi dryswch, cymhlethu’r cyfathrebu, ac 
o ganlyniad, o ystyried y risg cynhenid mewn materion bwyd o ran y 

82 Pwyllgor yr Economi, Masnach a Materion Gwledig 08 Mawrth 2023 
83 Undeb Cenedlaethol yr Amaethwyr Cymru ymateb i'r ymgynghoriad 
84 Ffederasiwn Bwyd a Diod Cymru ymateb i'r ymgynghoriad 
85 Pwyllgor yr Economi, Masnach a Materion Gwledig 25 Ionawr 2023 

https://busnes.senedd.cymru/documents/s132978/FWB07%20-%20Food%20and%20Drink%20Federation%20Cymru%20FDF.pdf
https://cofnod.senedd.cymru/Committee/13303#C486001
https://cofnod.senedd.cymru/Committee/13302#C477245
https://cofnod.senedd.cymru/Committee/13305#C490633
https://busnes.senedd.cymru/documents/s132973/FWB02%20-%20National%20Farmers%20Union%20Cymru%20NFU.pdf
https://busnes.senedd.cymru/documents/s132973/FWB02%20-%20National%20Farmers%20Union%20Cymru%20NFU.pdf
https://busnes.senedd.cymru/documents/s132978/FWB07%20-%20Food%20and%20Drink%20Federation%20Cymru%20FDF.pdf
https://cofnod.senedd.cymru/Committee/13173#C479838


Bil Bwyd (Cymru) 
Adroddiad Cyfnod 1 y Pwyllgor 

37 

penderfyniadau mae busnesau, rhanddeiliaid ac aelodau o'r 
cyhoedd yn eu gwneud, mae'n destun pryder.”86 

92. Nododd tystiolaeth ysgrifenedig y Gweinidog hefyd y “bydd swyddogaethau 
arfaethedig y Comisiwn i gynghori a chynorthwyo cyrff cyhoeddus yn 
gorgyffwrdd â swyddogaethau Comisiynydd Cenedlaethau’r Dyfodol i gynghori 
a chynorthwyo cyrff cyhoeddus ar gyflawni'r nodau llesiant o ystyried bod y 
nodau bwyd yn rhan gynhenid o fewn cwmpas nodau llesiant Deddf WFG. Mae 
hyn yn bwysig oherwydd y gallai effeithio ar sut mae cyrff cyhoeddus yn cyflawni 
eu swyddogaethau.” 

93. Er bod y Gweinidog yn gwrthwynebu creu Comisiwn Bwyd Cymru, roedd yn 
agored i'r syniad o gryfhau cydgysylltiad polisi bwyd. Dywedodd wrth y Pwyllgor 
Deddfwriaeth, Cyfiawnder a’r Cyfansoddiad, o safbwynt bwyd, er bod bwyd a diod 
yn rhan o’i phortffolio, ar draws y Llywodraeth, mae llawer o gydweithwyr yn 
ymdrin â hynny. Mae edrych ar sut y cydgysylltir hynny’n rhywbeth y mae’n hapus 
iawn i'w wneud. Dywedodd wrth y Pwyllgor Deddfwriaeth, Cyfiawnder a’r 
Cyfansoddiad y byddai’n ystyried sefydlu bwrdd o fewn Llywodraeth Cymru i 
gydgysylltu polisi bwyd.87 

94. Pan holwyd y Gweinidog ynghylch sefydlu bwrdd mewnol gan y Pwyllgor 
hwn, dywedodd y canlynol wrth yr Aelodau: 

“the thing that struck me the most was this perception that our policy 
wasn't joined up and coherent. So, for me, it's really important to 
understand and consider why people think that”. “So, if it is genuinely 
an issue that needs addressing—and I'd say you'd be very foolish as a 
Minister to ignore that—I think we need to look at how we can put 
that right in a non-legislative way, because it's quicker, it's cheaper 
and it's more flexible.” 

95. Aeth y Gweinidog ymlaen i ddweud ei bod am weld sut yr oedd gwaith 
craffu Cyfnod 1 yn mynd rhagddo, ond y byddai’n barod i ystyried, gyda’i chyd-
Weinidogion, strwythur mwy ffurfiol.88 

  

 
86 Tystiolaeth ysgrifenedig y Gweinidog  
87 Y Pwyllgor Deddfwriaeth, Cyfiawnder a’r Cyfansoddiad cyfarfod ar 23 Ionawr 2023 
88 Pwyllgor yr Economi, Masnach a Materion Gwledig 01 Mawrth 2023 

Model y Cadeirydd a'r Bwrdd neu Fodel y Comisiynydd 

96. Mae Atodlen y Bil yn darparu ar gyfer model cadeirydd a bwrdd ar gyfer y 
Comisiwn. Eglurodd Peter Fox y byddai cael model cadeirydd a bwrdd yn sicrhau’r 
ystod eang o arbenigedd, i gyd yn gweithio gyda’r comisiwn i wthio polisïau 
ymlaen. Dywedodd wrth yr Aelodau fod safbwyntiau wedi’u rhannu ar 
gyfansoddiad y Comisiwn, gyda rhai rhanddeiliaid yn cefnogi’r syniad o 
Gomisiynydd arweiniol, ond roedd yn dal i deimlo mai cadeirydd a bwrdd oedd y 
model gorau.89 

97. Roedd Cynghrair Polisi Bwyd Cymru ymhlith y rhanddeiliaid a oedd yn galw 
am Gomisiynydd penodedig. Dywedodd fod y Bil wedi methu ag awgrymu 
Comisiynydd Bwyd penodedig i Gymru. Teimla y dylai Comisiynydd Bwyd, ynghyd 
â’r Comisiwn Bwyd, fod yn gyfrifol am gyflawni proses cydgynhyrchu 
(cydweithredu a chyfrannu) i ddatblygu Strategaeth Fwyd Genedlaethol Cymru, 
o’r gwaelod i fyny.90 Awgrymodd Cymdeithas Ddeieteg Prydain y byddai 
arweinydd unigol yn rhoi un llais cryf a fyddai'n fuddiol.91 

Swyddogaethau'r Comisiwn 

98. Awgrymodd llawer o randdeiliaid eraill y dylid ehangu rôl y Comisiwn y tu 
hwnt i’r hyn a nodir yn y Bil. 

99.  Awgrymodd Cymdeithas Pridd Cymru y dylai fod gan y Comisiwn fwy na rôl 
gynghori yn unig, ac y dylai lunio drafft o’r targedau a’r strategaeth fwyd 
genedlaethol. Fodd bynnag, aeth ymlaen i ddweud yn y pen draw, y Gweinidog 
ddylai fod yn atebol.92 Yn yr un modd, dywedodd Cynghrair Polisi Bwyd Cymru y 
dylai'r Comisiwn arwain ar y strategaeth a darparu drafft i'r Gweinidogion ei 
gymeradwyo. 

100. Argymhellodd Sustain gynnwys swyddogaeth ychwanegol i'r Comisiwn i 
ddeall y berthynas â pholisi cenedlaethol a rhyngwladol y DU, a gweithredu’n unol 
â hynny ac, os bydd angen, geisio rhanddirymiadau lle y bo’n gymesur i ganiatáu 
ar gyfer gweithredu nodau’r Bil Bwyd.93 

101. Dywedodd Bwrdd Iechyd Prifysgol Aneurin Bevan, er bod y Bwrdd Iechyd yn 
cefnogi'r syniad o gomisiwn bwyd annibynnol, fod angen ehangu cwmpas y 
comisiwn i adlewyrchu ei ddylanwad posibl ar bolisïau rhyngwladol a 

 
89 Pwyllgor yr Economi, Masnach a Materion Gwledig 08 Mawrth 2023 
90 Cynghrair Polisi Bwyd Cymru ymateb i'r ymgynghoriad ar y Bil drafft 
91 Pwyllgor yr Economi, Masnach a Materion Gwledig 16 Chwefror 2023 
92 Pwyllgor yr Economi, Masnach a Materion Gwledig 25 Ionawr 2023 
93 Cynnal ymateb i’r ymgynghoriad 

chenedlaethol sy’n ymwneud â phethau fel masnach, yr economi a’r amgylchedd, 
a fydd yn effeithio ar system fwyd Cymru.94 

102. Galwodd Cymdeithas Pridd Cymru ar y Comisiwn Bwyd i wneud gwaith 
cynllunio strategol, gan asesu effaith bosibl risgiau economaidd, amgylcheddol a 
chymdeithasol sy’n dod i’r amlwg a chyfleoedd ar gyfer cyflawni’r nod bwyd 
sylfaenol.95 

103. Trafododd y Pwyllgor â Peter Fox sut y gallai'r Comisiwn fynd ati i ymgynghori 
â'r 22 o awdurdodau lleol a'r 7 bwrdd iechyd lleol ar eu cynlluniau bwyd lleol. 
Awgrymwyd dull amgen gan Fwrdd Iechyd Prifysgol Betsi Cadwaladr yn ei 
ymateb i'r ymgynghoriad ar y Bil drafft96 - y dylai’r Comisiwn Bwyd fynd ati'n 
rhagweithiol i ddarparu fframwaith i gefnogi’r gwaith o ddatblygu cynlluniau 
bwyd lleol. Dywedodd Peter Fox fod cyfle i wneud hynny efallai.97 Roedd 
rhanddeiliaid eraill hefyd o’r farn y dylai'r Comisiwn fynd ati'n rhagweithiol i 
gyhoeddi canllawiau i'r cyrff cyhoeddus i'w helpu i ddatblygu eu cynlluniau bwyd 
lleol ac i sicrhau cysondeb. 

104. Dywedodd cyfreithiwr yn y Senedd yn nhîm y Bil nad oedd angen 
dyletswydd statudol ar y Comisiwn i lunio canllawiau, gan ddweud y bydd y 
Comisiwn eisoes yn mynd ati’n rhagweithiol i ddarparu gwybodaeth a 
chanllawiau’n barhaus i gyrff cyhoeddus.98 

Aelodaeth 

105. Neges allweddol gan randdeiliaid oedd y dylid sicrhau bod gan y Comisiwn 
Bwyd aelodaeth ac arbenigedd priodol. Galwodd y mwyafrif am aelodaeth eang a 
chynhwysol yn cynrychioli’r holl nodau bwyd eilaidd o bob rhan o’r system fwyd.  

106. Roedd rhai’n pryderu efallai na fyddai'r broses arfaethedig ar gyfer dewis 
aelodau’n creu Comisiwn Bwyd digon annibynnol a chynrychioliadol. 

Barn y Pwyllgor 

107. Clywodd y Pwyllgor amrywiaeth eang o safbwyntiau ynghylch sefydlu 
Comisiwn Bwyd Cymru. Roedd y rhain yn cynnwys safbwyntiau ar ei gyfansoddiad, 
ei swyddogaethau a'r gwerth y byddai'n ei ychwanegu. Nid tasg fach yw sefydlu 
Comisiwn. Byddai cefnogwyr Comisiwn Bwyd Cymru yn dadlau bod angen 

 
94 Pwyllgor yr Economi, Masnach a Materion Gwledig 16 Chwefror 2023 
95 Cymdeithas Pridd Cymru ymateb i’r ymgynghoriad 
96 Bwrdd Iechyd Prifysgol Betsi Cadwaladr ymateb i’r ymgynghoriad ar y Bil drafft 
97 Pwyllgor yr Economi, Masnach a Materion Gwledig 19 Ionawr 2023 
98 Pwyllgor yr Economi, Masnach a Materion Gwledig 19 Ionawr 2023 

ymateb sylweddol i’r heriau eang a sylweddol y mae’r system fwyd yn eu hwynebu 
(a nodir yn y Memorandwm), a byddai cyfiawnhad dros sefydlu Comisiwn. Fodd 
bynnag, dadleuodd y rhai a oedd yn gwrthwynebu Comisiwn y byddai’n ddrud, yn 
ddiangen ac y byddai ei swyddogaethau’n gorgyffwrdd â swyddogaethau cyrff 
cyhoeddus eraill, ac felly y gallai arwain at ddryswch. 

108. Ni allai'r Pwyllgor gytuno ar y gofyniad am Gomisiwn Bwyd Cymru, na'i 
ddyluniad, ac felly ni fydd yn gwneud argymhelliad ynghylch ei sefydlu na'i 
gyfansoddiad. Fodd bynnag, cytunodd yr Aelodau, os yw Comisiwn am gael ei 
sefydlu, fod yn rhaid iddo feddu ar ystod eang o arbenigedd sy'n berthnasol i'r 
nodau bwyd. 

109. Cytunodd y Pwyllgor y gallai fod yn fuddiol i’r Comisiwn, os bydd yn cael ei 
sefydlu, ymgymryd â swyddogaethau penodol eraill i’r rhai a nodir yn y Bil, er 
enghraifft, monitro masnach a pholisi bwyd y DU ac yn rhyngwladol. Mae’r 
Pwyllgor felly’n argymell, os bydd y Bil yn mynd yn ei flaen a’r Comisiwn yn cael ei 
sefydlu, y dylai Llywodraeth Cymru, mewn ymgynghoriad â rhanddeiliaid, ystyried 
pa swyddogaethau ychwanegol y gallai fod yn fuddiol eu cynnwys yn ei gylch 
gwaith. 

110. Mae’n amlwg bod canfyddiad ymhlith rhanddeiliaid bod polisi bwyd yng 
Nghymru yn ddatgymalog ac y byddai’n elwa o rywfaint o gydgysylltu. Roedd yr 
Aelodau’n falch o glywed y Gweinidog yn dweud ei bod yn fodlon ystyried sefydlu 
bwrdd polisi bwyd mewnol, neu gamau tebyg, i wella’r cydgysylltu ar draws 
polisïau ac adrannau. 

111. Mae’r Pwyllgor wedi ystyried y ffordd orau o gydgysylltu polisi bwyd yng 
Nghymru os bydd y Bil hwn yn methu. Dau opsiwn yr oedd gan yr Aelodau 
ddiddordeb ynddynt oedd naill ai’r bwrdd mewnol fel yr awgrymwyd gan y 
Gweinidog, neu greu swydd systemau bwyd bwrpasol yn swyddfa Comisiynydd 
Cenedlaethau’r Dyfodol. Mae’r Pwyllgor yn teimlo, pa opsiwn bynnag a ddewisir, y 
dylai’r bwrdd mewnol neu ddeiliad y swydd yn swyddfa Comisiynydd 
Cenedlaethau’r Dyfodol ysgwyddo’r cyfrifoldeb cyffredinol o hyrwyddo dull 
cydgysylltiedig o ymdrin â pholisi bwyd, gyda dyhead ysgogol o ddarparu bwyd 
fforddiadwy ac iach sy’n economaidd, yn amgylcheddol, yn ddiwylliannol ac yn 
gymdeithasol gynaliadwy i bobl nawr ac yn y dyfodol. 

112. Mae rhinweddau i'r bwrdd mewnol a'r swydd yn swyddfa Comisiynydd 
Cenedlaethau'r Dyfodol. Byddai'r bwrdd mewnol yn gymharol gyflym a rhad i'w 
sefydlu. Fodd bynnag, byddai'r swydd yn swyddfa'r Comisiynydd yn ychwanegu 
lefel o annibyniaeth a gallai fod yn hyrwyddwr i'r diwydiant. 

113. Ar ôl pwyso a mesur, os bydd y Bil yn methu, mae’r Aelodau wedi penderfynu 
argymell creu bwrdd mewnol ond maent hefyd yn teimlo y gellid ystyried sefydlu 
swydd yn swyddfa Comisiynydd Cenedlaethau’r Dyfodol fel opsiwn eilaidd. 

Argymhelliad 7. Os bydd y Bil yn symud ymlaen i Gyfnod 2, dylid ei ddiwygio i’w 
gwneud yn ofynnol i Lywodraeth Cymru ymgynghori ar ehangu swyddogaethau 
Comisiwn Bwyd Cymru i gynnwys cyfrifoldebau ychwanegol. Gallai’r rhain 
gynnwys monitro polisi bwyd a pherthnasoedd masnachu y DU ac yn 
rhyngwladol sy’n effeithio ar system fwyd Cymru. 

Argymhelliad 8. Os bydd y Bil yn methu, mae’r Pwyllgor yn argymell y dylai 
Llywodraeth Cymru naill ai sefydlu bwrdd polisi bwyd mewnol neu weithio gyda 
Chomisiynydd Cenedlaethau’r Dyfodol i greu swydd systemau bwyd bwrpasol i 
lywio polisi bwyd cydgysylltiedig yng Nghymru, gyda’r dyhead o ddarparu bwyd 
fforddiadwy ac iach sy'n economaidd, yn amgylcheddol, yn ddiwylliannol ac yn 
gymdeithasol gynaliadwy i bobl nawr ac yn y dyfodol. Dylai’r Gweinidog roi’r 
wybodaeth ddiweddaraf i’r Pwyllgor am waith y bwrdd hwn bob blwyddyn 

6. Strategaeth fwyd genedlaethol 

Y darpariaethau yn y Bil 

114. Mae adran 12-16 o'r Bil yn ymwneud â'r strategaeth fwyd genedlaethol. Mae 
adran 12 yn ei gwneud yn ofynnol i Weinidogion Cymru osod strategaeth fwyd 
genedlaethol gerbron y Senedd o fewn dwy flynedd ar ôl i’r adran honno ddod i 
rym. Mae hefyd yn disgrifio'r hyn y dylid ei nodi yn y strategaeth fwyd 
genedlaethol. 

115. Mae adran 13 o’r Bil yn ei gwneud yn ofynnol i Weinidogion Cymru ofyn am 
gyngor gan Gomisiwn Bwyd Cymru a sefydlir o dan adran 8 o’r Bil, ac ymgynghori 
â rhanddeiliaid ar y strategaeth fwyd genedlaethol. Mae hefyd yn darparu i 
Weinidogion ofyn am gyngor gan Gomisiynydd Cenedlaethau’r Dyfodol ar gysoni’r 
strategaeth â’r egwyddor datblygu cynaliadwy fel y’i nodir yn Neddf Llesiant 
Cenedlaethau’r Dyfodol (Cymru) 2015, ac yn rhestru deddfwriaeth a 
rhwymedigaethau rhyngwladol eraill y mae’n rhaid i Weinidogion rhoi sylw iddynt. 

116. Mae adran 14 o’r Bil yn gosod dyletswydd ar gyrff cyhoeddus i roi sylw i’r 
strategaeth fwyd genedlaethol. Mae adran 15 yn gosod gofynion adrodd ar gyfer y 
strategaeth, sy’n cynnwys yr angen i osod adroddiad ar y strategaeth gerbron y 
Senedd o leiaf bob dwy flynedd. Mae adran 16 yn nodi darpariaethau ynghylch 
adolygu a diwygio'r strategaeth. Mae’r darpariaethau hyn yn ei gwneud yn ofynnol 
i Weinidogion Cymru adolygu’r strategaeth o leiaf bob pum mlynedd, a diwygio’r 
strategaeth fel y gwelant yn dda.99 

117. Mae Memorandwm y Bil yn nodi fel a ganlyn: 

Mae’r Bil yn ei gwneud yn ofynnol i Weinidogion Cymru gyhoeddi 
strategaeth fwyd genedlaethol sy'n nodi'r strategaeth gyffredinol a'r 
polisïau unigol y maent yn bwriadu eu dilyn er mwyn hyrwyddo'r nodau 
bwyd sylfaenol ac eilaidd, a chyflawni'r targedau bwyd (y nodir 
manylion amdanynt yn gynharach yn y Memorandwm Esboniadol 
hwn).” 

118. Mae’r Memorandwm yn mynd ymlaen i ddweud y bydd y strategaeth yn: 

 
99 Y Bil Bwyd (Cymru) fel y’i cyflwynwyd 

“darparu fframwaith cyffredinol strategol mawr ei angen sy'n 
integreiddio polisïau sy'n ymwneud â'r system fwyd ar draws nifer o 
adrannau Llywodraeth Cymru.”100 

Tystiolaeth 

119. Roedd llawer iawn o gefnogaeth ymhlith rhanddeiliaid i strategaeth fwyd 
genedlaethol, yn bennaf i gydgysylltu meysydd polisi bwyd gwahanol. Yn ôl Dr 
Robert Bowen o Ysgol Fusnes Caerdydd: 

“A strategy for the food and drink industry is essential, especially 
considering the challenges that the industry faces in Wales at present. 
It is hoped that a new strategy would take into consideration the 
specificities of the sector in Wales, the values, resources and 
capabilities that exist across Wales. It should also align with overall 
aims of the Welsh Government with regard to climate emergency 
challenges and the Wellbeing of Future Generations Act.”101 

120. Dywedodd y Bwrdd Diwydiant Bwyd a Diod y canlynol wrth y Pwyllgor er nad 
oedd yn cefnogi’r angen am ddeddfwriaeth: 

“we absolutely do need a national food strategy. If it's just about 
making food, then that's not good. If it's about the scope that we've 
talked about here ... sustainable food, food security, socioeconomic 
well-being and enhanced consumer choice, to take the words from 
the document, the Bill—then, yes, if it can include those, then I think 
the national food strategy is important.” 

121. Fodd bynnag, roedd y Bwrdd Diwydiant Bwyd a Diod yn rhybuddio bod 
angen dysgu gwersi o strategaeth fwyd genedlaethol y DU, gan fod llawer o waith 
wedi’i wneud i’w datblygu ond nad oes llawer ohoni wedi cael sylw.102 

122. Er mwyn sicrhau effeithiolrwydd y strategaeth, dywedodd RSPB Cymru fod 
yn rhaid i gyrff cyhoeddus fod â dyletswydd i weithredu'r strategaeth (yn hytrach 

 
100 Y Bil Bwyd (Cymru) Memorandwm Esboniadol 
101 Dr Robert Bowen, Ysgol Fusnes Caerdydd tystiolaeth ysgrifenedig 
102 Pwyllgor yr Economi, Masnach a Materion Gwledig 25 Ionawr 2023 

na 'rhoi sylw' iddi (adran 18(2)).103 Galwodd sawl un am gysylltiad cliriach rhwng y 
strategaeth fwyd genedlaethol a chynlluniau bwyd lleol. 

123. I ddechrau, roedd y Gweinidog yn anghytuno â’r angen am strategaeth 
genedlaethol, gan ddweud y canlynol: 

“Mae Llywodraeth Cymru'n gweld hyn yn ddiangen o ystyried bod set 
cynhwysfawr eisoes o bolisïau a chynlluniau yn eu lle ar gyfer 
materion sy'n ymwneud â bwyd. Lle mae bylchau, rydym yn cymrud 
camau i fynd i'r afael â hwy, fel yr ymrwymiad i ddatblygu 
Strategaeth Fwyd Gymunedol. Egwyddor trefnu sylfaenol yr holl waith 
hwn yw Deddf WFG, ac mae gwaith datblygu polisi sy’n cynnwys 
rhanddeiliaid, ynghyd â chyd-gynhyrchu polisi a chyflawni yn 
nodwedd gref ohoni.”104 

124. Fodd bynnag, roedd y Gweinidog yn cyfaddef, er nad oedd yn meddwl bod 
angen strategaeth fwyd genedlaethol, os daw’n amlwg, yn ystod y gwaith craffu ar 
y Bil Bwyd, y gallai wneud rhywbeth iddi fel Llywodraeth, ac y gallai wneud 
cymhlethdod polisi yn symlach, ei bod yn barod iawn i edrych arno.105 

125. Dywedodd Peter Fox wrth yr Aelodau fod llawer o faterion wedi’u 
gwreiddio’n ddwfn yn system fwyd Cymru ac o’i chwmpas ac y byddai’r Bil yn rhoi 
sylfaen gadarn ar waith, drwy sefydlu’r comisiwn bwyd a’r strategaeth fwyd 
genedlaethol, er mwyn helpu i fynd i’r afael â rhai o’r materion hyn.106 

126. Pan holwyd Peter Fox ynghylch sefydlu bwrdd mewnol Llywodraeth Cymru i 
oruchwylio polisi bwyd, dywedodd wrth yr Aelodau, er y byddai'r bwrdd yn gam 
ymlaen, cael strategaeth fwyd genedlaethol drosfwaol ddylai gydgysylltu polisi, 
nid bwrdd mewnol. Aeth ymlaen i ddweud y canlynol: 

“I suppose, in some ways, the Minister acknowledging that she needs 
the board to join up policy again makes my case why there is a need 
for a strategy to join up policy. But what we want to do is to actually 
have that legislative requirement to make all of those happen.”107 

 
103 RSPCA Cymru ymateb i’r ymgynghoriad  
104 Tystiolaeth ysgrifenedig y Gweinidog  
105 Pwyllgor yr Economi, Masnach a Materion Gwledig 01 Mawrth 2023 
106 Pwyllgor yr Economi, Masnach a Materion Gwledig 08 Mawrth 2023 
107 Pwyllgor yr Economi, Masnach a Materion Gwledig 08 Mawrth 2023 

https://busnes.senedd.cymru/documents/s133314/FWB12%20-%20RSPB%20Cymru.pdf
https://busnes.senedd.cymru/documents/s133888/The%20Food%20Wales%20Bill%20-%20A%20paper%20from%20the%20Minister%20for%20Rural%20Affairs%20Trefnydd%20and%20North%20Wales.pdf
https://cofnod.senedd.cymru/Committee/13239#C488088
https://cofnod.senedd.cymru/Committee/13305#C490116
https://cofnod.senedd.cymru/Committee/13305#C490729

Barn y Pwyllgor 

127. Roedd cefnogaeth gref gan randdeiliaid i strategaeth fwyd genedlaethol. 
Mae’n arbennig o nodedig y cafwyd cefnogaeth gan rai rhanddeiliaid nad oedd yn 
cefnogi’r Bil. Mae’n amlwg bod canfyddiad o anghysondeb ym mholisi bwyd 
Llywodraeth Cymru, a byddai Llywodraeth Cymru yn creu polisi bwyd 
cenedlaethol, drwy ymgynghori â rhanddeiliaid a chyda chyfarwyddyd gan 
Gomisiwn Bwyd neu fwrdd mewnol (gan ddibynnu ar yr hyn a sefydlir), yn adnodd 
defnyddiol er mwyn helpu i fynd i'r afael â phryderon rhanddeiliaid. Byddai cael 
strategaeth drawsadrannol Llywodraeth Cymru ar gyfer bwyd wedi’i nodi’n glir 
mewn un lle o fudd ar gyfer llywodraeth agored a gwaith craffu o ansawdd da. 

128. Felly, mae'r Pwyllgor yn cefnogi'n gryf y dylid cynnwys strategaeth fwyd 
genedlaethol yn y Bil. Mae’r Aelodau hefyd yn meddwl, os bydd y Bil yn methu, y 
dylai Llywodraeth Cymru ymrwymo i gyhoeddi strategaeth fwyd genedlaethol fel 
y’i nodir yn y Bil ar sail anneddfwriaethol, gan gynnwys ymrwymiad i gynnal y 
broses ymgynghori ac adolygu ar gyfer strategaeth o’r fath. 

Argymhelliad 9. Ni waeth a yw’r Bil yn mynd rhagddo neu’n methu, mae’r 
Pwyllgor yn cefnogi datblygu strategaeth fwyd genedlaethol gan Lywodraeth 
Cymru gyda’r nod allweddol o gydgysylltu polisi bwyd Llywodraeth Cymru ar 
draws adrannau.  

Argymhelliad 10. Dylai'r strategaeth fwyd genedlaethol gynnwys unrhyw 
dargedau bwyd presennol ac unrhyw dargedau bwyd newydd a osodir. 

Argymhelliad 11. Os sefydlir Comisiwn Bwyd Cymru, dylai fod ganddo rôl gref o 
ran cynghori Llywodraeth Cymru ar ddatblygu a gweithredu'r strategaeth fwyd 
genedlaethol.  

Argymhelliad 12. Os bydd y Bil yn methu a bod yr argymhelliad i sefydlu bwrdd 
bwyd mewnol o fewn Llywodraeth Cymru yn cael ei weithredu, dylai'r bwrdd hwn 
fod â rôl oruchwylio o ran datblygu a gweithredu'r strategaeth. 

Argymhelliad 13. Rhaid i’r strategaeth beidio ag ‘eistedd ar y silff’ a dylid ei 
gweithredu’n genedlaethol ac yn lleol. Os bydd y Bil yn symud ymlaen i Gyfnod 2, 
dylid ystyried gwelliannau a fyddai’n cefnogi gweithrediad y strategaeth gan gyrff 
cyhoeddus. 

7. Cynlluniau bwyd lleol 

Y darpariaethau yn y Bil 

129. Mae adrannau 17-21 o’r Bil yn ymwneud â chynlluniau bwyd lleol. Mae adran 
17 yn gofyn i bob awdurdod lleol a bwrdd iechyd lleol lunio a chyhoeddi cynllun 
bwyd lleol o fewn dwy flynedd ar ôl i adran 17 ddod i rym. Rhaid i’r cynlluniau nodi 
sut y bydd awdurdodau lleol a byrddau iechyd lleol yn cyfrannu at hyrwyddo’r 
nodau bwyd sylfaenol ac eilaidd a chyflawni’r targedau bwyd. 

130. Mae adran 18 yn ei gwneud yn ofynnol i awdurdodau lleol a byrddau iechyd 
lleol ymgynghori â Chomisiwn Bwyd Cymru, Comisiynydd Cenedlaethau’r Dyfodol, 
ac unrhyw un arall y maent yn ei ystyried yn briodol, ac i roi sylw i’r strategaeth 
fwyd genedlaethol wrth wneud eu cynlluniau bwyd lleol. Mae adran 19 yn ei 
gwneud yn ofynnol i awdurdodau lleol a byrddau iechyd lleol ystyried eu 
cynlluniau bwyd lleol wrth weithredu mewn perthynas â’r nodau bwyd sylfaenol 
neu eilaidd neu’r targedau bwyd. 

131. Mae adran 20 yn ei gwneud yn ofynnol i awdurdodau lleol a byrddau iechyd 
lleol adrodd ar eu cynlluniau bwyd lleol o leiaf bob dwy flynedd, gan gynnwys 
asesu’r cyfraniad y mae wedi’i wneud at gyflawni’r nodau bwyd sylfaenol ac 
eilaidd a’r targedau bwyd. Mae adran 21 yn ei gwneud yn ofynnol i awdurdodau 
lleol a byrddau iechyd lleol adolygu eu cynlluniau bwyd lleol o leiaf bob pum 
mlynedd.108 

132. Dywed y Memorandwm y canlynol: 

“Bydd y Bil yn helpu i ddarparu system fwyd fwy cynaliadwy, leol drwy 
ei gwneud yn ofynnol i gyrff cyhoeddus, a ddiffinnir yn y Bil fel 
awdurdodau lleol a byrddau iechyd lleol, ddatblygu cynlluniau bwyd 
lleol.” 

“Bydd cynlluniau bwyd lleol yn rhoi hwb i'r sector bwyd a diod yng 
Nghymru drwy gryfhau cydnerthedd cadwyni cyflenwi lleol, gan greu 
cyfleoedd economaidd newydd mewn cymunedau drwy sicrhau bod 
cyrff cyhoeddus lleol yn caffael mwy o fwyd a gynhyrchir yn lleol, a 
gwella'r amgylchedd lleol drwy ganolbwyntio ar gynhyrchu cynnyrch 
mwy cynaliadwy. Gallant hefyd edrych ar ffyrdd o wella iechyd y 
cyhoedd a llesiant lleol, gan gynnwys prosiectau tyfu cymunedol a 

 
108 Y Bil Bwyd (Cymru) fel y’i cyflwynwyd 

https://senedd.cymru/media/rjhnrb4c/pri-ld15535-w.pdf

rhaglenni cymorth wedi'u teilwra i’r rhai sydd mewn perygl o dlodi 
bwyd a diffyg maethiad.”109 

Tystiolaeth 

133. Roedd cefnogaeth eang i gynlluniau bwyd lleol yn y dystiolaeth a ddaeth i 
law. Roedd rhai rhanddeiliaid o’r farn nad yw’r Bil yn gwneud digon i fanteisio ar 
adnoddau mudiadau cymunedol ar lawr gwlad a bod angen cyd-lunio’r 
cynlluniau. Er enghraifft roedd PLANED yn argymell y dylai sefydliadau cymunedol 
sy'n darparu ac yn hyrwyddo prosiectau bwyd lleol ar hyn o bryd gael eu 
hychwanegu at adran 18 o’r Bil.110 

134. Roedd Cymdeithas Pridd Cymru yn cefnogi’r bwriad i alinio’r elfennau o’r Bil 
Partneriaeth Gymdeithasol a Chaffael Cyhoeddus (Cymru) sy’n ei gwneud yn 
ofynnol i gyrff cyhoeddus penodol sicrhau bod buddion cymdeithasol, 
economaidd, amgylcheddol a diwylliannol yn cael eu sicrhau drwy eu cadwyni 
cyflenwi, a’r gofyniad i gyrff cyhoeddus penodol wneud cynlluniau bwyd lleol yn y 
Bil hwn. Fodd bynnag, roedd yn awgrymu’r canlynol: 

“To ensure complete alignment between the two pieces of legislation 
we believe it will also be necessary to ensure that the procurement 
strategies of all public bodies covered by the Social Partnership Bill 
are informed by the National Food Strategy and local food plans as 
established by the Food Bill.”111 

135. Roedd Bwrdd Iechyd Prifysgol Aneurin Bevan yn croesawu cynlluniau bwyd 
lleol a dywedodd wrth yr Aelodau ei fod eisoes yn gweld rhwydwaith o 
bartneriaethau bwyd lleol ledled Cymru, ac mae gan lawer o’r rheini gynlluniau 
bwyd cysylltiedig. Aeth un o gynrychiolwyr y Bwrdd Iechyd ymlaen i ddweud mai’r 
hyn sydd ei angen nawr yw fframwaith cenedlaethol ac arweinyddiaeth 
genedlaethol i wneud y mwyaf o effaith yr hyn sydd wedi bod yn fudiad o’r 
gwaelod i fyny. Fodd bynnag, rhybuddiodd y cynrychiolydd y canlynol: 

“it would be really important that we get the alignment right and that 
we do have the appropriate connections with the well-being plans 

 
109 Y Bil Bwyd (Cymru) Memorandwm Esboniadol 
110 PLANED ymateb i'r ymgynghoriad 
111 Cymdeithas Pridd Cymru ymateb i’r ymgynghoriad 

https://busnes.senedd.cymru/documents/s133218/FWB09%20-%20Soil%20Association%20Cymru.pdf

https://busnes.senedd.cymru/documents/s132977/FWB06%20-%20PLANED.pdf
https://busnes.senedd.cymru/documents/s133218/FWB09%20-%20Soil%20Association%20Cymru.pdf

and reporting into PSBs [Public Services Boards] and how we make 
the links across to things like healthy weight plans.”112 

136. Mynegwyd pryderon y byddai angen cyflwyno cynlluniau bwyd lleol yn fwy 
graddol o ystyried rhwymedigaethau newydd eraill ar awdurdodau lleol a diffyg 
adnoddau. Dywedodd Cyngor Sir Fynwy wrth yr Aelodau, er ei fod yn cytuno â’r Bil 
mewn egwyddor, ei fod wedi dod ar adeg pan fo’n ymdrin â llawer o newidiadau 
ym maes arlwyo ac mae arlwywyr yn cael trafferth ymdopi â’r holl gyfrifoldeb 
ychwanegol.113 Roedd Peter Fox yn derbyn hyn ac awgrymodd newid yr amserlen 
ar gyfer datblygu o ddwy flynedd i dair blynedd drwy ddiwygio’r Bil yng Nghyfnod 
2 i wneud iawn am rywfaint o’r pryder hwnnw.114 

137. Yn ei dystiolaeth ysgrifenedig, mynegodd Iechyd Cyhoeddus Cymru bryderon 
ynghylch creu cynlluniau bwyd lleol, gan ddweud bod yr ysgogiadau i greu dull 
system o ymdrin â bwyd yng Nghymru yn bennaf yn rhai cenedlaethol. Mae cryn 
dipyn i'w gwmpasu o ran sicrhau cydlyniad polisi a fyddai'n gweithredu fel 
galluogwr i ardaloedd lleol yn y dyfodol. Mae dull gweithredu graddol yn cael ei 
argymell, gyda’r system genedlaethol yn brif ffocws.115 Ymhelaethodd Iechyd 
Cyhoeddus Cymru ar hyn, gan ddweud wrth yr Aelodau y cred fod elfennau lle 
byddai’n ddefnyddiol o ran caffael a safonau bwyd ar draws y sector cyhoeddus yn 
arbennig. Fodd bynnag, eglurodd cynrychiolydd o Iechyd Cyhoeddus Cymru fod 
cyfyngiadau oherwydd bod bwyd yn farchnad fyd-eang, ac nid oedd gan 
awdurdodau lleol reolaethau cynllunio i atal rhai safleoedd rhag agor mewn 
ardaloedd penodol.116 

138. Roedd Iechyd Cyhoeddus Cymru hefyd yn awgrymu y gallai ‘model 
democratiaeth bwyd’ roi cyfleoedd i gymdeithas Cymru gymryd rhan weithredol a 
chyfrannu at sut, pryd a ble mae bwyd yn cael ei dyfu i hybu iechyd corfforol a 
llesiant meddyliol.117 

139. Dywedodd rhai (e.e. Iechyd Cyhoeddus Cymru118 a Bwrdd Iechyd Prifysgol 
Aneurin Bevan119) y gallai fframwaith Deddf Llesiant Cenedlaethau’r Dyfodol 
(Cymru) 2015 gyflwyno rhai o nodau’r Bil yn lleol. Er enghraifft, gellid cryfhau'r 
asesiadau a’r cynlluniau llesiant lleol i ystyried y system fwyd ymhellach. 
Amlygodd Synnwyr Bwyd Cymru ddiffyg dangosyddion bwyd o dan fframwaith 

 
112 Pwyllgor yr Economi, Masnach a Materion Gwledig 16 Chwefror 2023 
113 Pwyllgor yr Economi, Masnach a Materion Gwledig 16 Chwefror 2023 
114 Pwyllgor yr Economi, Masnach a Materion Gwledig 08 Mawrth 2023 
115 Iechyd Cyhoeddus Cymru tystiolaeth ysgrifenedig 
116 Pwyllgor yr Economi, Masnach a Materion Gwledig 16 Chwefror 2023 
117 Iechyd Cyhoeddus Cymru tystiolaeth ysgrifenedig 
118 Pwyllgor yr Economi, Masnach a Materion Gwledig 16 Chwefror 2023 
119 Pwyllgor yr Economi, Masnach a Materion Gwledig 16 Chwefror 2023 

https://cofnod.senedd.cymru/Committee/13303#C486069
https://cofnod.senedd.cymru/Committee/13303#C486228

Llesiant Cenedlaethau’r Dyfodol ac, o ganlyniad i hyn, nid yw materion bwyd yn 
cael eu cwmpasu yn asesiadau llesiant y Byrddau Gwasanaethau Cyhoeddus.120 

140. Mewn tystiolaeth ysgrifenedig, dywedodd y Gweinidog y canlynol wrth yr 
Aelodau “Mae'r ddyletswydd ar gyrff cyhoeddus i gynhyrchu cynlluniau bwyd 
lleol o bosibl yn dyblygu'r hyn y gellir ei wneud drwy'r gofyniad i gynhyrchu 
cynlluniau llesiant lleol sy'n ffocws ar gyfer Byrddau Gwasanaethau Cyhoeddus 
(PSBs) dan arweiniad yr awdurdodau lleol a sefydlwyd o dan Ddeddf WFG. Mae 
Byrddau Gwasanaethau Cyhoeddus yn diwygio eu cynlluniau cychwynnol ac 
mae cyfle i gynyddu eu ffocws ar faterion bwyd.”121 

141. Mewn tystiolaeth i’r Pwyllgor, ymhelaethodd y Gweinidog ar hyn, gan 
rybuddio yn erbyn y gwastraff adnoddau y byddai Bil yn ei achosi gan fod 
seilwaith llywodraethu eisoes ar waith oherwydd Deddf Llesiant Cenedlaethau’r 
Dyfodol, ac mae yno i ddarparu a chydgysylltu polisi a gwaith cynllunio.122 

142. Roedd gan yr Aelodau ddiddordeb mawr ym mhotensial y Bil i gefnogi’r 
economi sylfaenol, hyrwyddo cynnyrch lleol sy’n cael ei ddefnyddio gan 
sefydliadau sector cyhoeddus lleol a hybu’r system fwyd ehangach. Mae 
Memorandwm y Bil yn nodi’r canlynol: “Mae'r Bil wedi'i ysgrifennu i gyd-fynd â 
Deddf Llesiant Cenedlaethau'r Dyfodol a bydd yn sefydlu fframwaith i sicrhau y 
gwneir y gorau o’r manteision caffael cyhoeddus. Mae datblygiadau diweddar 
yn y maes hwn i'w croesawu ond mae angen gwneud mwy i ddefnyddio caffael 
bwyd y sector cyhoeddus er mwyn sbarduno gwelliant ym maeth rhai o'n pobl 
fwyaf agored i niwed, wrth greu cyfleoedd hefyd i gynhyrchwyr lleol a chadwyni 
bwyd byrrach.”123 

143. Roedd llawer o rhanddeiliaid yn cefnogi'r nod hwn. Dywedodd Cyngor 
Bwrdeistref Sirol Caerffili fod diddordeb mewn cynhyrchu, caffael a dosbarthu 
bwyd o ffynonellau lleol wedi cynyddu dros y blynyddoedd diwethaf a bod 
effeithiau byd-eang ar gadwyni cyflenwi bwyd wedi cryfhau’r angen i sicrhau a 
chefnogi’r gwaith o ddatblygu systemau bwyd diogel, iach, sicr a theg.124 

144. Roedd yr undebau ffermio’n gefnogol iawn i elfennau caffael cyhoeddus y Bil. 
Roedd Undeb Amaethwyr Cymru yn benodol yn croesawu’r datganiad yn y 
Memorandwm mai un o nodau’r Bil yw bod yn “llwyfan ar gyfer cydweithredu 

 
120 Pwyllgor yr Economi, Masnach a Materion Gwledig 19 Ionawr 2023 
121 Tystiolaeth ysgrifenedig y Gweinidog  
122 Pwyllgor yr Economi, Masnach a Materion Gwledig 01 Mawrth 2023 
123 Y Bil Bwyd (Cymru) Memorandwm Esboniadol 
124 Cyngor Bwrdeistref Sirol Caerffili ymateb i’r ymgynghoriad 

rhwng cyrff cyhoeddus a llunwyr polisi, yn ogystal â dod â chynhyrchwyr bwyd a 
defnyddwyr at ei gilydd.” Dywedodd y canlynol: 

“The FUW believes that all Welsh Government departments, 
Local Authorities and public bodies have a duty to lead by 
example by supporting Wales’ farming and food industry.” 

“The local procurement of food through establishments such as 
schools provides an opportunity for authorities to shorten 
supply chains, support the high environmental and animal 
welfare standards Welsh farmers must adhere to, and bolster 
circular economies while avoiding the implications of cheaper 
food imports on public health and the environment.”125 

145. Roedd Undeb Cenedlaethol yr Amaethwyr Cymru yn amlygu’r cyfleoedd a 
ddaw yn sgil dod â chaffael cyhoeddus, awdurdodau lleol, y GIG, ffermwyr a’r 
sector gwasanaethau bwyd at ei gilydd i gefnogi’r broses o gyrchu bwyd yn lleol a 
gwerth ychwanegol i gynhyrchu bwyd yn y meysydd hynny.126 

146. Dywedodd y Gweinidog wrth y Pwyllgor Cyllid ei bod ar ddeall mai un o 
nodau’r Bil yw trefniadau caffael gwell a’i bod yn cytuno ag ef fel amcan. 
Dywedodd y canlynol hefyd: 

“when you look at the amount of Welsh food and drink that is 
procured by our schools, for instance, in school meals, and our 
hospitals and health boards, I certainly think that we need to increase 
it.”127 

147. Fodd bynnag, dywedodd y canlynol wrth aelodau'r Pwyllgor Cyllid: 

“I don’t think we would need this Bill to do that; we have other 
legislative frameworks—you know that we've got the Procurement Bill 
coming forward.” 

148. Ailadroddodd ei phryder y byddai hyn (ac elfennau eraill o’r Bil) yn achosi 
dyblygiad, sy’n wastraff, ac ni ellir gwastraffu arian. Cred hefyd y gallai arwain at 
ddryswch ac ansicrwydd yn y dyfodol.128 

 
125 Undeb Amaethwyr Cymru ymateb i’r ymgynghoriad 
126 Undeb Cenedlaethol yr Amaethwyr Cymru ymateb i’r ymgynghoriad 
127 Y Pwyllgor Cyllid 09 Chwefror 2023 
128 Y Pwyllgor Cyllid 09 Chwefror 2023 

Barn y Pwyllgor 

149. Mae'r Pwyllgor yn cefnogi cynnwys y cynlluniau bwyd lleol yn y Bil. Gobaith yr 
Aelodau yw y gallant adeiladu ar y gwaith sydd eisoes yn cael ei wneud yn lleol, er 
enghraifft gan bartneriaethau bwyd lleol, ledled Cymru, ac ategu’r gwaith hwn. 

150. Hoffai’r Pwyllgor weld cyrff cyhoeddus yn ymgynghori â sefydliadau llawr 
gwlad wrth iddynt ddatblygu eu cynlluniau bwyd lleol. Hoffai’r Aelodau weld 
gofyniad i ymgynghori â’r grwpiau hyn, yn bennaf partneriaethau bwyd lleol, i’w 
ystyried ar gyfnodau diwygio pellach os bydd y Bil yn mynd yn ei flaen. 

151. Os bydd y Bil yn methu, hoffai’r Aelodau weld mwy o bwyslais ar fwyd yng 
nghynlluniau llesiant ac asesiadau’r Byrddau Gwasanaethau Cyhoeddus i wella 
caffael cyhoeddus a gwelliannau lleol i’r system fwyd. Er y dylai pob Bwrdd 
Gwasanaethau Cyhoeddus bennu ei flaenoriaethau a’i gynllun, mae’r Pwyllgor yn 
argymell bod Llywodraeth Cymru yn annog mwy o bwyslais ar gynaliadwyedd 
bwyd drwy’r mecanweithiau gorau sydd ar gael o dan Ddeddf Llesiant 
Cenedlaethau’r Dyfodol 2015. Gallai hyn fod drwy gynnwys dangosydd/ion llesiant 
newydd gyda cherrig milltir i gefnogi gwelliant i’r system fwyd. 

152. Mae’r Pwyllgor yn cefnogi nod polisi’r Bil i “sicrhau y gwneir y gorau o’r 
manteision caffael cyhoeddus” a defnyddio caffael cyhoeddus i ysgogi gwelliant 
ym maeth rhai o'n pobl sydd fwyaf agored i niwed, wrth greu cyfleoedd hefyd i 
gynhyrchwyr lleol a chadwyni cyflenwi byrrach. Cred yr Aelodau y dylid diwygio 
adran 17 i gynnwys yr angen am gynlluniau bwyd lleol i gefnogi caffael bwyd lleol. 
Os bydd y Bil yn methu, cred yr Aelodau y dylid parhau â'r polisi hwn drwy 
lwybrau anneddfwriaethol. 

Argymhelliad 14. Dylid diwygio adran 17 i gynnwys yr angen am gynlluniau bwyd 
lleol i gefnogi caffael bwyd lleol. 

Argymhelliad 15. Os bydd y Bil yn symud ymlaen i Gyfnod 2 dylid ystyried 
gwelliant i adran 18 i gynnwys dyletswydd i ymgynghori â sefydliadau cymunedol 
sy’n darparu ac yn hyrwyddo prosiectau bwyd lleol ar hyn o bryd. 

Argymhelliad 16. Os bydd y Bil yn methu, dylai’r Gweinidog, drwy ganllawiau 
priodol, annog camau gweithredu a fyddai’n hybu gweithredu cynlluniau bwyd 
lleol i annog sefydliadau yn y sector cyhoeddus i ddefnyddio bwyd o ffynonellau 
lleol. 

Argymhelliad 17. Os bydd y Bil yn methu, dylai Llywodraeth Cymru annog mwy o 
bwyslais ar gynaliadwyedd bwyd yn lleol drwy’r mecanweithiau gorau sydd ar gael 
o dan Ddeddf Llesiant Cenedlaethau’r Dyfodol 2015. Gallai hyn fod drwy gynnwys 

dangosydd/ion llesiant newydd gyda cherrig milltir i gefnogi system fwyd well. 
Dylai hyn olygu bod Byrddau Gwasanaethau Cyhoeddus yn ystyried caffael 
cyhoeddus a chynaliadwyedd bwyd ymhellach yn eu hasesiadau a’u cynlluniau 
llesiant. 

Atodiad 1: Rhestr o’r sesiynau tystiolaeth lafar 

Rhoddodd y tystion a ganlyn dystiolaeth lafar i’r 
Pwyllgor ar y dyddiadau a nodir isod. Gellir gweld 
trawsgrifiadau o’r sesiynau tystiolaeth lafar ar dudalen 
we y Pwyllgor. 

Dyddiad Enw a sefydliad 

12 Ionawr 2023 Lesley Griffiths AS, y Gweinidog Materion Gwledig a 
Gogledd Cymru, a'r Trefnydd 
Llywodraeth Cymru 

Vaughan Gething AS, Gweinidog yr Economi 
Llywodraeth Cymru 

Gian Marco Currado, Cyfarwyddwr, yr Amgylchedd a’r Môr 
Llywodraeth Cymru 

Sioned Evans, Cyfarwyddwr, Busnes a Rhanbarthau 
Llywodraeth Cymru 

Dean Medcraft, Cyfarwyddwr, Cyllid a Gweithrediadau 
Llywodraeth Cymru 

Jo Salway, Cyfarwyddwr y Bartneriaeth Gymdeithasol a 
Gwaith Teg 
Llywodraeth Cymru 

19 Ionawr 2023 Peter Fox AS, yr Aelod Cyfrifol 
Senedd Cymru 

Tyler Walsh, Staff Cymorth Aelod o’r Senedd 
Senedd Cymru 

Elfyn Henderson, Ymchwil y Senedd 
Senedd Cymru 

Samiwel Davies, Gwasanaethau Cyfreithiol 
Senedd Cymru 

Aled Evans, Gwasanaethau Cyfreithiol 
Senedd Cymru 

Gareth Rogers, Rheolwr y Bil 
Senedd Cymru 

Katie Palmer, Rheolwr Rhaglen/Ysgrifenyddiaeth 
Synnwyr Bwyd Cymru/Cynghrair Polisi Bwyd Cymru 

Simon Wright, Perchennog/Cyfarwyddwr Bwyd a'r 
Economi Wledig  

https://busnes.senedd.cymru/mgIssueHistoryHome.aspx?IId=40509
https://busnes.senedd.cymru/mgIssueHistoryHome.aspx?IId=40509

Dyddiad Enw a sefydliad 

Wright's Independent Foods Ltd/Prifysgol Cymru y Drindod 
Dewi Sant 

Yr Athro Terry Marsden, Athro Emeritws mewn Polisi a 
Chynllunio Amgylcheddol, Ysgol Daearyddiaeth a 
Chynllunio 
Prifysgol Caerdydd 

25 Ionawr 2023 Dylan Morgan, Dirprwy Gyfarwyddwr, a Phennaeth Polisi 
Undeb Cenedlaethol Amaethwyr Cymru  

Gareth Parry, Uwch-swyddog Polisi a Chyfathrebu 
Undeb Amaethwyr Cymru 

Rhys Evans, Arweinydd Ffermio Cynaliadwy Cymru  
Rhwydwaith Ffermio er Lles Natur 

Andrew Tuddenham, Pennaeth Polisi – Cymru 
Cymdeithas Pridd Cymru 

David Thomson, Cyfarwyddwr Strategaeth a Chenhedloedd 
Datganoledig 
Ffederasiwn Bwyd a Diod Cymru 

Andy Richardson, Cadeirydd 
Bwrdd Diwydiant Bwyd a Diod Cymru 

16 Chwefror 
2023 

Angela Jones, Cyfarwyddwr Iechyd a Llesiant 
Iechyd Cyhoeddus Cymru 

Dr Amanda Squire, Swyddog Polisi (Cymru) 
Cymdeithas Ddeieteg Prydain 

Eryl Powell, Dirprwy Gyfarwyddwr Iechyd y Cyhoedd 
Bwrdd Iechyd Prifysgol Aneurin Bevan 

Ceriann Tunnah, Ymgynghorydd Iechyd y Cyhoedd 
Bwrdd Iechyd Prifysgol Betsi Cadwaladr 

Elaine Hindal, Prif Weithredwr 
Sefydliad Maetheg Prydain 

Kelly Small, Pennaeth Addysg, Cynllunio ac Adnoddau 
Cyngor Abertawe 

Pauline Batty, Rheolwr Arlwyo Corfforaethol – Arlwyo 
Ysgolion Sir Fynwy, Glanhau Adeiladau a Gwasanaethau 
Prydau Cymunedol 
Cyngor Sir Fynwy 

Atodiad 2: Rhestr o’r dystiolaeth ysgrifenedig 

Rhoddodd y bobl a’r sefydliadau a ganlyn dystiolaeth 
ysgrifenedig i’r Pwyllgor. Mae’r holl ymatebion i’r 
ymgynghoriad a gwybodaeth ysgrifenedig 
ychwanegol ar gael ar wefan y Pwyllgor. 

Cyfeirnod Sefydliad 

FWB 01 Synnwyr Bwyd Cymru 

FWB 02 Undeb Cenedlaethol Amaethwyr Cymru 

FWB 03 Cymdeithas Llywodraeth Leol Cymru (CLlLC) 

FWB 04 RSPCA Cymru 

FWB 05 Undeb Amaethwyr Cymru 

FWB 06 PLANED 

FWB 07 Ffederasiwn Bwyd a Diod Cymru 

FWB 08 Yr Athro Terry Marsden 

FWB 09 Cymdeithas Pridd Cymru 

FWB 10 Ffermydd a Gerddi Cymdeithasol 

FWB 11 Cymdeithas Saethu a Chadwraeth Prydain 

FWB 12 RSPB Cymru 

FWB 13 Sustain 

FWB 14 Maint Cymru 

FWB 15 Synnwyr Bwyd Cymru 

FWB 16 Hybu Cig Cymru 

FWB 17 WWF Cymru 

FWB 18 Dr Robert Bowen 

FWB 19 Cymdeithas Ddeieteg Prydain 

FWB 20 Four Paws UK 

FWB 21 Cynghrair Polisi Bwyd Cymru 

FWB 22 Archwilio Cymru 

https://busnes.senedd.cymru/mgIssueHistoryHome.aspx?IId=40509

Cyfeirnod Sefydliad 

FWB 23 Diabetes UK Cymru 

FWB 24 David Smith 

FWB 25 Comisiynydd y Gymraeg 

FWB 26 Rhwydwaith Ffermio er Lles Natur Cymru 

FWB 27 Cynghrair Gweithwyr Tir Cymru 

FWB 28 Cyngor Bwrdeistref Sirol Caerffili 

FWB 29 Estyn 

